
ЖУЫҚ ОТА ЖАСАЛАДЫЖУЫҚ ОТА ЖАСАЛАДЫ

Ұлттық қауіпсіздік комитетінің 
мәліметі бойынша, осы 
жылдың басынан бері комитет 
есірткінің заңсыз айналымына 
қарсы іс-қимыл бойынша 96 
операция, оның ішінде 23-ін 
шет мемлекеттердің құзырлы 

органдарымен бірлесіп жүргізген. 
Нәтижесінде 24 халықаралық 
және 17 аймақтық есірткі жеткізу 
арнасы, сондай-ақ, 16 жасырын 
есірткі зертханасының қызметі 
жойылған.

3-бетте

Көлікпен зулап келеміз. Терезеден түскен күн көзілдіріктен 
көзге өтіп, өне бойымызды бір ысытып, бір суытып, діттеген 
мекенжайға әкелді.Өңірдің өңменіңнен өткен желі мен шекеңді 
тырыстыратын шаңына қарамай, жасаған сапарымыз ыстық 
күннің астында өтті. Бет алған Жаңақорған өңіріндегі 
ағайынның ықыласы мұның бәрін ұмыттырып, 
қолына блокноты мен микрофонын қолтықтаған 
БАҚ өкілдерінің жұмысына леп беріп, ойға 
алған істің жай-жапсарына көштік. Ол жайлы 
сәл кейінірек. 

Расын айтсақ, Сырдың сырындай құпияға 
толы, тарихы бай ауданға  алғаш баруым 
еді. Әдетте баспасөз турын ақпарат түрінде 
ғана оқып көрген болуыңыз мүмкін. Бұл 
сапарды жолсапар жазбасына айналдыруды 
жөн көрдім. Мақалаға өң берген әсерлі оқиғалар 
Жаңақорған ауданы туралы ұғымыңызды кеңейтіп, 
ойыңызды жақсы жаққа бұрарына сенімдімін. 
Жоғарыда айтқанымыздай, ауданда атқарылып жатқан 
ілкімді іс қаламға қуат бітірді. Аудан әкімдігі мамандарының 
жолнұсқауымен алғашқы нысанға да бардық. Жолсапар 
жазбасынан әлқисса…

4-бетте

– Нейрохирургиялық бөлімнің жұмыс күні 
қалай өтеді?

– Біздің бөлім 25 орынға лайықталған. Жыл 
сайын мыңдаған адам емделеді. Оның шамамен 600-
іне ота жасалады. Атап айтқанда, мидың, жұлынның 
қатерлі ісігін жою бойынша микрохирургиялық 
және тағы басқа хирургиялық араласулар. Күрделі 
ота жасау қажет болған жағдайда біздің мамандар 
аудандарға шығады. Егер пациент жол жүруге 
жараса, оны санавиациямен облыстық медициналық 
орталыққа алдырамыз. Биыл Қызылорда облысы 
бойынша нейрохирургиялық оталар жасау үшін 
міндетті әлеуметтік медициналық сақтандыру 
қорынан 178 млн теңге бөлінді. 

Астанадағы Ұлттық нейрохирургия орталығы, 
ҚР Президенті іс басқармасы Медициналық 
орталығы ауруханасы, Қарағанды қаласындағы 
облыстық медицина орталығы, Алматыдағы 
№7 қалалық клиникалық ауруханамен тығыз 
байланыстамыз. Абай Пірманұлы, Қанат Набдинов, 
Әнуар Қосбармақов секілді мамандарымыз 
аталған медициналық ұйымдарда біліктіліктерін 
жетілдіруде. Ондағы әріптестерімен бірге 
күрделі оталар жасауға қатысып жүр. 

3-бетте

Осыдан тура бір апта бұрын сәрсенбінің сәтті күнінде БАҚ өкілдері 
баспасөз турына барып, аймақтың оңтүстік ауданында атқарылған 
жұмысты көзбен көрдік. Сыр салысы мен теңіз тыранынан 
бөлек мақтануға тұрарлық дүние аз емес екен. Бұл туралы  
Жаңақорған жазбаларынан толығырақ біліңіз.

Мидың, жұлынның қатерлі ісігін жою отасы Қызылорда облысында да сәтті 
жүзеге асырылуда. Оған белгілі нейрохирург, жоғары санатты дәрігер, ҚР 
денсаулық сақтау ісінің үздігі, облыстық көпбейінді аурухананың нейрохирургия 
бөлімінің меңгерушісі Шынжырбай Оразмаханұлы үлкен үлес қосып келеді. 

«Нейрохирургтар күрделі оталарды қалай жасап, әрбір пациенттің өмірі үшін 
қалай күресіп жүр?» деген сауалға дәрігермен сұхбат барысында жауап іздедік. 

Мемлекет басшысы Қасым-Жомарт Тоқаев «Адал адам 
– Адал еңбек – Адал табыс» атты Ұлттық құрылтайдың 
үшінші отырысында: «...бес кеселмен бүкіл ел болып 
күресіп, біржола тосқауыл қоюымыз керек. Алдымен, 
есірткі саудасы, соның ішінде синтетикалық есірткі 
айналымы. Өкінішке қарай, бұл індет жаппай белең алып 
барады» деп ерекше алаңдаушылық білдірген еді.

Газет 2013 жылдың Газет 2013 жылдың 
қыркүйек айынан қыркүйек айынан 
бастап шығадыбастап шығады

«МАСС МЕДИА»: «МАСС МЕДИА»: 
БАҚ-ТЫҢ БАҒЫ МА, ӘЛДЕ...БАҚ-ТЫҢ БАҒЫ МА, ӘЛДЕ...

ҚР Президенті Қасым-Жомарт Тоқаев 2022 жылғы 
халыққа Жолдауында: «Тәуелсіз әрі жауапкершілігі жоғары 
бұқаралық ақпарат құралдары болмаса, қоғамды одан 
әрі демократияландыру мүмкін еместігіне сенімдімін. 
Сондықтан мемлекеттің мүддесін, қоғамның сұранысын 
және медиа саланың даму үрдісін ескере отырып, БАҚ 
туралы заңды қайта қарау керек» деп Ақпарат және 
қоғамдық даму министрлігі алдына салалық 
заңнаманы жетілдіруді міндеттеді. Аталған заң 
аясында тәуелсіз және көпшілік қызығатын 
медиакеңістік қалыптасады деп күтілуде. 
Заң 2 жыл арнайы мамандармен 
пысықталып, сарапқа түсті. Мемлекет 
басшысы 19 маусымда «Масс 

медиа  туралы» заңды мақұлдап, 
қол қойды. Ендігі кезекте 

ақпарат айдынындағы 
қарусыз майданда БАҚ 

өкілдерін заң қорғайтын 
болады. Мақаламызда 

медиакеңістіктің «қалқаны» 
болғалы тұрған заңды 

талқылап көрмекпіз. 

2-бетте

Планшетпен мәселен і  шеше ме?

Басы 1-бетте

«Масс Медиа»: БАҚ-тың

Заң не үшін қажет?

Еліміздің Президенті: «Әді
летті Қазақстанды құру үшін 
қоғамда құндылықтар жүйесін 
жаң ғыртып, ұлттың жаңа сапасын 
қалыптастырудың мән мағынасы 
зор. Бұл бағытта еңбекқорлық пен 
білімпаздықты, адал азаматқа тән 
қасиеттерді дәріптейтін массмедиа 
өкілдері айрықша рөл атқарады» 
деп БАҚ өкілдерінің мемлекеттің 
даму жолындағы қызметінің ма
ңызды екенін түсіндірді. Цензура 
зама нындағы қаламгерлердің кей
бір құқықтары қорғалмай, заңға 
қажеттілік жыл сайын көбеймесе, 
кеміген жоқ. Заң жобасының ая
сында журналистердің құқықтық 
мәртебесі артып, олардың кәсіби 
қызметтерінің сапасы жақсарады 
деп күтілуде. Мәдениет және 
ақпарат министрі Аида Балаева да 
бұл заңның қабылдануы қажет деп 
санап, оны былай түсіндірді:

– «Массмедиа туралы» заңды 
жасау қажет болды. Өйткені 1999 
жылы қабылданған «БАҚ туралы» 
заң моральдық тұрғыдан ескірген. 
20 жылдан астам уақыт ішінде 
ақпараттық сала толығымен өзгерді, 
заңға ондаған түзету енгізілді, 
бірақ нәтижесінде жаңа заң жоба
сын әзірлеу мәселесі туындады. 
Халықаралық тәжірибеде зерттел
ген соң әзірленген заң жобасында 
түсініктер аппараты маңызды орын 
алады. Бұл медиакеңістікте жаңа 
коммуникация құралдарының, про
цестер мен терминдердің пайда бо
луынан туындаған қажеттілік, – деді 
Мәдениет және ақпарат министрі 
Аида Балаева.

Осы турасында Ақпарат және 
қоғамдық даму министрі Дархан 
Қыдырәлі да өз пікірін білдіріп, 
журналистер  мен өзге БАҚ өкіл
дері үшін «Масс медиа» заңы 
қабылдануының маңыздылығын 
атап өтті.

– Заң жобасы аясында журна
листердің мәртебесін көтеру, 
мемлекеттік ақпараттық саясатты 
қаржыландыру тетіктерін рефор
малау, өзін өзі реттеу институтта
рын дамыту, телерадио хабарларын 
тарату саласындағы трендтерді 
өзгерту жоспарланған. Ақпаратқа 
қол жеткізу мәселелері туралы заңға 
түзетулер әзірленді. Ұсынылған 
өзгерістер азаматтардың ақпаратқа 
қол жеткізу құқығын заңсыз 
шектейтін мемлекеттік органдардың 
жауапкершілігін күшейтеді. 
Сондайақ газеттерді тарататын 
«Қазпошта» мен қағазды бір көзден 
тікелей жеткізу мәселесі бойынша 
да алдағы уақытта келісімдерге қол 
жеткіземіз. Тек заңнама емес, оқыту 
мәселесі де назардан тыс қалмауы 
қажет. Өйткені медиасауаттылық 
бәрімізге қажет. Журналистерге 
білім керек. Медиаға түрлі шабуыл 
жасалып жатады. Манипуляцияға 
өзіміз түсіп қалмау үшін ақ пен 
қараны ажырата алатын деңгейде 
болуымыз керек. Сондықтан қолына 
қалам ұстаған жандар әрдайым 
шындықтың жағында жүруі тиіс. 
Қазіргі уақытта журналистерге 
арналған басқосуларды көбейтіп 

жатырмыз. Мұның барлығы 
тәжірибе алмасу, біліктілікті көтеру 
үшін маңызды. Ақпараттық док
трина талқылаудан өтті, сондай
ақ ақпарат саласын дамытудың 
20232027 жылдарға арналған 
тұжырымдамасын дайындауға 
кірістік, – дейді Ақпарат және 
қоғамдық даму министрі Дархан 
Қуандықұлы. 

«Масс медиа туралы» заң нені 
қарастырады?

«Арқалағаны алтын болғанымен 
жантақ жейтін», нардың жүгін 
еңсеріп жүрген БАҚ өкілдерінің 
қоғамдағы орны ерекше. Осы тұста 
заң жобасымен қоса «Журналистің 
ерекше мәртебесі» деген ұғым енді. 
Бұл ұғым аясында журналистің 
құқықтары мен бостандығының 
қорғалуы, олардың ақпарат іздеу 
және сұратуы, алу және тара
туы «Массмедиа туралы» Заңда 
бекітілген. Жалпы саны 8 тарау
дан тұратын заңнамада 70 бап 
қарастырылып, оның әрқайсысында 
бірқатар тың ереже енгізілген. 

Заң жобасына шолу жа
сап өтейік. Бұқаралық ақпарат 
құралдарымен қатар, интернет
ресурстарды да қамтитын «масс
медиа» деген жаңа әрі ауқымы 
кең ұғым енгізілді. Мемлекеттік 
ақпараттық саясат жүзеге асырыла
тын бірыңғай медиа платформа құру 
жоспарланып отыр. Сондайақ өзге 
мемлекеттердегі БАҚ өкілдері мен 
олардың журналистерін аккредит
теу рәсімі жаңартылды. 

Сенімділігі секем тудыра
тын және азаматтардың қадір
қасиеті мен арожданына нұқсан 
келтіретін, іскерлік беделіне кері 
әсерін тигізетін мәліметтерді тек
серу уақыты БАҚқа жарияланған 
күннен бастап 1 жыл деп бекітілді. 

Журналистердің мекеме
ден ақпа рат ала алмай, сабылып 
жүретін кездері аз кездеспейді. 
Мекемелерден жауап алу уақыты 
бұрын 15 күн болған еді. Алайда 
қазір ақпарат ағыны тез, жаңалық 
жылдам ескіреді. Мәліметтің 
растығы мен аздығы әрбір тілшінің 
жұмысына кедергі болды. Десек те 
заң аясында бұл сауал бір жақты 
болды. Ендігіде БАҚ өкілі талап 
еткен ақпаратты сұратуларын қарау 
мерзімі 7ден 5 жұмыс күніне дейін 
қысқартылды. Осылайша жаңа және 
өзекті ақпарат таратуға мүмкіндік 
туады.

Содан кейін журналистің әдеп 
кодексін әзірлейтін қоғамдық
кәсіптік кеңестер құру жоспарлану
да. Кеңестер республикалық және 
өңірлік деңгейде құрылуы мүмкін. 
Мемлекеттік емес БАҚқа гранттар 
қарастыру, аккредиттеудің тиімді 
тәртібін оңтайландыру арқылы 
журналистерді мемлекеттік ор
гандар мен ұйымдарға тіркеу, 
сондайақ басқа да міндеттері 
орындау жүктеледі.  Осы орайда 
қаржыландыруды енгізу арқылы 
мемлекеттік ақпараттық саясат
ты да қаржыландыру тұстары 
жетілдірілді.

– Бұл жерде гранттық қаржы лан

дыруды енгізу арқылы мемлекеттік 
ақпараттық саясатты қаржыландыру 
тетіктері жетілдіріледі деп көрсе
тілген. Яғни мемлекеттік ақпараттық 
саясатты қаржыландыру гранттары 
жөнінде. Әлбетте, грантты алған 
соң, оның талаптарын келісім
шартқа (егер болса) сәйкес орындау 
қажет. Бүгінге дейін мемлекеттік 
БАҚ болсын, тәуелсіз БАҚ бол
сын мемлекеттік тендерге қатысып 
келеді. Екіжақты келісімдер жа
сасып, тапсырыс беруші өз та
лаптарын ұсынады. Орындаушы 
қаржылық келісімге келген соң 
оны орындайды. Дегенмен мем
лекеттен қаржыландырылса да, 
өздерінің қажет деп тапқан, қоғамға 
керек жұмыстарын ұсынған БАҚ 
өкілдері де кездеседі. Мемлекеттен 
қаржыландырылмаса да, қоғамдық 
мәселелерді көтеріп, кейде мем
лекеттік саясатты да насихаттайтын 
агенттіктер де бар. Таңдау құқығы 
әркез бар.  Мыңдаған интернетре
сурс, платформа бар. Әрқайсысының 
жолы, таңдауы әртүрлі. Бір 
азаматтарға грант қажет болса, енді 
біріне оның керегі жоқ. Сондықтан 
«барлық БАҚ биліктің аузына қарап 
отырады» деп айта алмаймыз. 
Тәуелсіз мақалалар, объективті са
раптамалар әркез қоғам сұранысы 
болғандықтан барлық медиаресурс 
бұл бағытта жұмыс істей береді 
деп ойлаймын. Ал ақпараттық даму 
қандай жағдай болмасын үздіксіз 
жүре беретін глобалды процесс, – 
дейді Қолданбалы саясат мектебінің 
ғылыми қызметкері, саясаттанушы 
Назерке Еркінқызы.

Қазақ тілінің мәртебесін  
күйттеген зиялы қауым, журна
листер үшін қуанышты мәлімет: 
ұлттық телерадио хабарларын та
рату құқықтарын қорғауды көздеген 
мемлекеттік тілдегі отандық те
лерадио бағдарламалардың апта 
сайынғы көлемі 50%дан 60%ға 
дейін көбейді. Яғни 2025 жылы 
қазіргі көрсеткіш 55%ға дейін, ал 
2026 жылы 60%ға дейін ұлғаяды. 
Сәйкесінше шетелдік телерадио 
бағдарламаларды ретрансляция
лау көлемі 20%дан 10%ға дейін 
төмендетілді. 

Сондайақ тыйымдар арасында 
суицидке бейімдейтін немесе оны 
дәріптеп, өзөзіне қол жұмсаудың 
жолдары мен оған үндейтін 
ақпараттарды тарату да бар.

Қоғамның айшықты да өзекті 
проблемаларын көрсетуді, оны 
шешуді көздейтін журналистер 
қауымының жұмыс сапасы аталған 
заң жобасымен дамуы тиіс. Ал 
бұл өзгерістер отандық медиа 
кеңістіктің ілгерілеуіне,  елдің ақ
парат саласының көш бастауына 
мүмкіндік береді. Аталған заң жо
басы аясында көптеген өтініштілек 
орындалады деп күтілуде. Оған 
үміт артып отырған қаламгерлер 
де жеткілікті. БАҚ өкілдерінің 
осы күнге дейінгі «мәселелері» 
оңтайлы шешімін тауып, тілшілер 
жүгінген органдар да заң аясын
да журналистердің жұмысына еш 
кедергі келтірмейді деп үміттенеміз. 

Қорлан САРЫ

БАҒЫ МА, ӘЛДЕ... Домбыра – халық мұрасы
Ұлттық домбыра күнінде «Домбыра – халық мұрасы» атты фестиваль өтті. 

Жаңарған орталық алаңдағы тағылымды ісшараға ҚР Парламенті Мәжілісінің де
путаты Мұрат Ергешбаев, ардагерлер, облыстық қоғамдық кеңес мүшелері, зиялы 
қауым, азаматтық қоғам өкілдері мен белсенді жастар қатысты.

Облыс әкімі Нұрлыбек Нәлібаев жерлестерін мерекемен құттықтап, әр қазақтың 
асыл қазынасы – домбыраның қасиетті Сыр елі үшін ерекше маңызын атап өтті.

Мерекелік кеште Базардың термесі, Жиенбайдың жыр бастауы, «Жез киік», 
«Терісқақпай», «Сарыарқа» секілді туындылар орындалды.

Айта кетейік, облыстағы мәдениет үйлері мен клубтарда 100ден аса жыртерме, 
домбыра үйірмесі жұмыс істеп, оларда 1000нан астам бала мен жасөспірім дәстүрлі 
өнерге тәрбиеленуде. Облыс көлемінде ұлт аспаптар оркестрлері, фольклорлық ан
самбльдер және этнотоптар халыққа руханимәдени қызмет көрсетіп келеді. Кешелі 
бері Сыр аспанын дала дауылпазы – домбыра үніне толтырған «Сыр толқыны» 
республикалық күйшілер байқауы ұлт өнерін тағы бір биікке көтере түсті. 

Тұқы шаруашылығы іске қосылды
Қазақстан өңірлерінде балық шаруашылығы белсенді дамып келеді. Арал ауда

нында тұқы өсіретін тоған балық шаруашылығы құрылды.
«Арал Рыбторг» ЖШС басшысы Қуаныш Өмірзақов қазіргі уақытта 15 гектар 

аумақтағы 4 тоғанда балық жіберу жұмыстары жүргізіліп жатқанын хабарлады. Мау
сым айында 7 млн 700 дана тұқы балығы жіберілген. Сондайақ, кәсіпкер тауарлы 
балықтың алғашқы партиясын 2025 жылы алуды жоспарлап отырғанын мәлімдеді.

Жобаның құны – 150 млн теңге. Ал қуаттылығы – жылына 300 тонна.
Кәсіпкер шаруашылықты дамытуда мемлекеттік қолдау шараларын пайдалануға 

ниетті. Балық өсіру шаруашылықтары үшін салықтар 70%ға төмендетілді, сондай
ақ салынған инвестициялардың 25%ы жемшөп құнының 30%ы мөлшерінде, 
шабақтарды, дәрілерін, балықтардың бағалы түрлерінің аналығын сатып алуға және 
балық өсірубиологиялық негіздемесін әзірлеуге жұмсалатын шығындардың 50%ы 
көлемінде субсидия ала алады.

Астана – елімнің тірегі, домбыра – ұлтымның жүрегі
Қазалыда Ұлттық домбыра және Астана күні мерекелеріне арналған «Астана– 

елімнің тірегі, домбыра – ұлтымның жүрегі» атты мерекелік мәдени шара өтті.
Әйтеке би кентіндегі оқушылар үйінің алаңында өткен мерекелік шараны бір топ 

аудан өнерпаздары Құрманғазы Сағырбайұлының «Адай» және «Сарыарқа» күйімен 
ашты.

Мұнан соң аудан әкімі Мейрамбек Шермағанбет сахна төріне көтеріліп, барша 
аудан жұртшылығын елдігімізді айқындап, өткенімізді дәріптей түсетін қос бірдей 
мерекемен құттықтады.

Мерекелік шараға жиылған көпшілік аудан өнерпаздарының концерттік 
бағдарламасы мен көрмені тамашалап, домбырашылар ансамблі мен «Сейхун» этно
рок ансамблінің керемет өнеріне қанық болды. Сондайақ мерекелік шарада жыл сай
ын ауданымызда дәстүрлі түрде өтетін «Ұлылардың ұлы ісі – ұрпақтардың тынысы» 
атты аймақтық өнер фестивалінің жеңімпаздары мен жүлдегерлері де марапатталды.

Ақ домбыра қолға алып
Аудандық орталық алаңда Ұлттық домбыра күні мерекесіне орай «Ақ домбыра 

қолға алып» атты мерекелік ісшара өтті. 
Шараға аудан әкімі Жандос Еркінбек қатысып, жиналған жұртшылықты Ұлттық 

домбыра күні мерекесімен құттықтады. Сондайақ, жыраулық дәстүрдің алтын жібін 
жалғаған өнер саласы майталмандары мен жастарға шығармашылық табыс тілеп, ізгі 
лебізін жеткізді.

Сонымен қатар, шара барысында «Таза Қазақстан» экологиялық акциясына бел
сене қатысқан еңбек адамдары марапат төрінен көрінді.

Мұнан кейін аудан өнерпаздары мен жыршыжыраулар күмбірлете күй тартып, 
жыр сүйер қауымға көтеріңкі көңіл күй сыйлады.

Думанды ісшара Ақтөбе және Жосалы ауылдық оругтерінің «Ел іші, өнер кеніші» 
атты концертімен жалғасты.

Армандар орындалады
«Адал адам» мәденитәрбие орталығының жобасы аясында «Ақтерек» тынығу 

лагерінде «Армандар орындалады» тақырыбында балалармен кездесу өткізілді. 
Шараға аудан әкімінің орынбасары Ғ.Сүлейменов, Жалағаш ауданы 

прокурорының орынбасары Р.Бақбергенов, «FLEX» орта білім саласындағы мек
теп оқушыларын алмасу бағдарламасы аясында АҚШта тәжірибе алмасып келген 
Н.Нұрбекқызы қатысты. Кездесу барысында  жыршытермеші, Грузия мемлекетінде 
халықаралық дәстүрлі ән конкурсында ІІ орын иегері А.Ділдабекқызы мен жас ақын 
Ж.Кенжебекұлынан қонақ кәде сұралып, өлеңжырдан шашу шашылды.

Сөз теңізден маржан сүзген ақын
Аудандық орталық кітапхана «Майжарма» каналының бойындағы демалыс ор

нында «Өлке болып оқимыз» жобасының жыл таңдауы иегері Әбіраш Жәмішев 
шығармашылығына арналған «Сөз теңізден маржан сүзген ақын» атты әдебижыр 
кешін еркін форматта өткізді. 

Астана күнімен тұспатұс келген бұл мәдени шараны аудандық мәдениет және 
тілдерді дамыту бөлімінің басшысы Анар Қалдыбаева құттықтау сөзімен ашып берсе, 
ардагерлер кеңесінің төрағасы Мұса Келдібаев пен мәдениет саласының майталманы 
Жантемір Айсин жүрек жарды лебіздерімен жалғады.

Тағылымы мол кеш барысында кітап аллеясындағы түрлі тақырыптағы кітап 
көрмелері таныстырылып, Әбіраш ақынның жырларынан шашу шашылды. Сонымен 
қатар «Өлке болып оқимыз» жобасының аясында насихатталған басқа да жергілікті 
ақынжазушылардың шығармаларынан сахналық көріністер қойылып, әндер орын
далды. Кітапхана оқырмандары мен түрлі үйірме, клуб мүшелері Әбіраш ақынның 
өлеңдерімен қоса өздерінің төл шығармаларын да мәнерлеп оқып, көпшіліктің ыстық 
ықыласына бөленді.

Мәдени шарада әдебилото ойындары ойналып, караокеде ән шырқалды. 
Жергілікті кәсіпкерлер өз өнімдерін жарнамалап, қолөнер шеберлері ерекше туынды
ларын халық назарына ұсынды.

Туған күніңмен,  Астана!
М.Шоқай атындағы орталық алаңда Астана күні мерекесіне арналған «Туған 

күніңмен, ел ордасы – Астана» атты мерекелік концерт өтті. Мерекелік кешті аудан 
әкімінің орынбасары Болатбек Ысмағұлов ашып, аудан тұрғындарын мерекемен 
құттықтады. 

Мерекелік шара әуезді ән салған әншілер мен мың бұралған бишілердің өнерімен 
жалғасын тапты.

«Ақ көгершін» VIII облыстық әншілер конкурсы
Аудандық мәдениет және тілдерді дамыту бөлімінің қолдауымен М.Көкенов 

атындағы аудандық мәдениет үйінде балалар шығармашылығын дамытуға арналған 
«Ақ көгершін» атты облыстық әншілер конкурсы өтті. Өнер додасына облыс бойын
ша 16 өнерпаз қатысып, бақ сынады. 

Байқауда облыстық халық шығармашылығын дамыту және мәденипродюсерлік 
орталығының музыка бөлімінің меңгерушісі Бағдагүл Есмұрзаева, М.Көкенов 
атындағы аудандық мәдениет үйінің директоры, әнші Ролан Бақтыбаев және 
Қожакент ауылдық клубының сүйемелдеушісі Фархад Бакиров қазылық етті. 

Байқау қорытындысына сәйкес 79 жас ерекшілігі бойынша бас жүлдеге Сырда
рия ауданының жас өнерпазы Диас Берлібек лайық деп танылды. Ал І орын мінберіне 
Қызылорда қаласынан қатысқан Әмина Ғалымжан көтерілді. ІІ орынды қармақшылық 
Омар Қуантай иеленсе, ІІІ орынға тағы бір қармақшылық өнерпаз Нұрали Алдоңғар 
жайғасты. 

1013 аралығында жас ерекшелік бойынша байқаудың бас жүлдесін Қазалы ау
данынан қатысқан Нұрсезім Нұржаубай иеленді. Ал І орынмен Сырдария ауданы
нан қатысқан Нұрислам Айбекұлы, ІІ орынмен Жалағаш ауданынан қатысқан Дина 
Жаңабайқызы және ІІІ орынмен Қызылорда қаласынан қатысқан Гүлназ Жамбыл 
марапатталды. Сондайақ, барлық өнерпаз балғындар алғыс хат еншіледі. Байқау 
жеңімпаздары мен қатысушыларына бағалы сыйлықтар мен дипломдар табыс етілді.

«АЖ» ақпарат

«Бай болуға кәсіп керек»

Басы 1-бетте
Басы 1-бетте

– Ауыл тұрғындарына көбіне ота жергілікті ауру
ханаларда жаса латын шығар?

– Әрине. Мысалы, Қазалы көпсалалы ор талық аудандық 
ауру ханасында анио граф аппараты бар. Мамандар со ның 
көмегімен та мыр дың пато ло гиялық бө лі гін анықтап, хирур
гиялық ара ласу мүмкіндігін жә не оның кө лемін бағалай алады. 
Одан бөлек Арал, Қазалы, Қармақшы, Шиелі, Жаңақорған 
аудандық ауруханаларында компьютерлік томографтар бар. 
Егер бұрын сүйекми жарақатының диагностикасын рентген 
аппаратымен жүргізсе, қазіргі күні жүйке тіні құрылымындағы 
боларболмас өзгерістің өзін компьютерлік томографтың 
көмегімен анықтауға болады. 

Жоғары технологиялы медициналық құралжабдықпен 
қамтамасыз ету міндетті әлеуметтік медициналық сақтандыру 
аясында қаржыландыру көлемінің өсуіне байланысты мүмкін 
болғанын айтуға тиіспіз. 

2019 жылы Қызылорда облысында медициналық көмекті 
қаржыландыру көлемі 45,9 млрд теңгені, ал биыл 11,9 млрд 
теңгені құрады. Жалпы 2,5 есе өсті. Жоғары технологиялық 
медициналық көмекті қаржыландыру үш есеге, яғни 206,2 млн 
теңгеден 675,3 млн теңгеге дейін көбейді.

– Адамның миы – өте ғажайып жаратылыс. Онымен 
жұмыс істеу де оңай емес. Ота жасау кезінде не нәрсеге мән 
бересіз?

– Нейрохирургия – медицинаның ең қиын бағыттарының 
бірі. Адамның миымен, жүйкесімен, жіңішке тамырларымен 
жұмыс істейсің. Бірекі миллиметрге қиыс кетсең, науқас сал 
болып қалуы мүмкін. Отаның сәтті шығуы үшін бар күшімізді 
саламыз. Пациент отадан кейін ойлай, сөйлей, жүре және 
өмірге қуана білуі керек. 

– Пациенттерде мидағы ісіктер қаншалықты жиі 
анықталады?

– Жылына орта есеппен мидағы қатерлі ісікті алып тастау 
үшін 100ге жуық ота жасаймыз. Жақында, мысалы, 38 жастағы 
әйелге осындай емшара жүргізілді. Өзі сүт бездерінің ісігімен 
диспансерлік есепте тұрады. Алғашында мидың қатерлі ісігінің 
белгілері байқалмаған. Басы қатты ауырғасын ғана облыстық 
ауруханаға жеткізілді. Отадан кейін пациенттің жағдайы 
тұрақтанды.

– Израиль немесе Германияда осындай оталарды жасату 
үшін қаржы жинау науқаны туралы естігенде осыны 
өзімізде МӘМС аясында тегін жасауға болатыны туралы 
ой келмей ме?

– МӘМС тұрғындар үшін тиімді. Неге? Мысалы, Израильде 
мидың қатерлі ісігін алып тастауға 30 мың доллар керек. Ал 
бұл ота Қазақстанда 5 млн теңге тұрады. Израильде омыртқа 
жотасының ісігіне ота жасату күрделілігіне қарамастан 
2530 мың доллардан кем емес. Біздің елде 2,5 млн теңге. 
МӘМС аясында сақтандырылған пациенттерге мұндай ота, 
лабороториялық, диагностикалық зерттеу тегін жүргізіледі. 

– Инсульт жасарып барады, неге?
– Бұрын инсультқа негізінен 60 жастан асқан кісілер 

ұшыраса, қазір 3040 жас аралығындағы адамдардың өзін 
мазалайды. Ол көбіне тұқым қуалайды. Егер атаанасының 
бірінде жоғары артериалды қан қысымы, қант диабеті болса, 
балаларында да осы жағдайлар қайталанады. Сондықтан 
тұрақты түрде скринингтен, профилактикалық тескерістен өтіп 
тұру керек. 

– Инсульттің алғашқы белгілері қандай?
– Олар – бастың қатты ауыруы, құсу, көру қабілетінің, 

жүрістің нашарлауы, дененің бір жақ бөлігінің жансыздануы. 
«Алтын сағат» деген ұғым бар. Алғашқы белгілерін 
байқаған бойда жедел сапалы медициналық көмек көрсету 
қажет. Пациентті тромбоэкстрациядан (тамырдан тромбты 
механикалық үзу) немесе ангиографиядан өткізу керек. Бұл 
инсульттің асқынуына жол бермей, мүгедек болып қалу қаупін 
азайтады. 

Тағы айтатын нәрсе, пациенттің туыстары мен жақындарына 
кез келген жағдайға дайын болуды ескерту керек. Өйткені 
науқастың жанынан әрдайым сол кісілер табылатын болғасын 
аталған аурудың асқынбауына көмектесе алады. 

– Әңгімеңізге рақмет! Көптің алғысына бөленіп жүре 
беріңіздер!

Сұхбаттасқан 
Айгүл АХАНОВА

600-ГЕ ЖУЫҚ ОТА ЖАСАЛАДЫ
НЕЙРОХИРУРГИЯ: 

«...долдардың» долы әсері

Бүгінде Парламентте депутаттардың 
бастамасымен әзірленген, есірткі және 
күшті әсер ететін заттардың заңсыз айна
лымы үшін жауапкершілікті қатаңдатуды 
көздейтін заң жобасы пысықталып жатыр. 
Күшті әсер ететін заттарға «трамадол», 
«тропикамид», «тапентадол», «прегаба
лин», басқа медициналық мақсаттағы пре
параттар жатады. Ішкі істер министрінің 
орынбасары Айдос Рысбаев бұл заң 
қабылданған соң құрамында есірткісі бар 

немесе есірткі сияқты күшті әсер ететін 
заттарға бақылау күшейтіледі деген 
үмітте.

Өткен жылы «трамадол» деген дәріні 
бақылау тізіміне енгізгенбіз. Содан кейін 
оның заңды айналымы 90%ға күрт азай
ды. Бұрын дәріханалар «трамадолды» 
еркін сата беретін, енді ондай жоқ. Күшті 
әсері бар басқа дәрілерді де есірткілі заттар 
тізіміне енгізсек, дәріханалар заң бұзудан 
қорқып, оларды саудаламайтын болады. 
Қазіргі тәжірибе бойынша дәріханаларды 
тексеру үшін рұқсат алуымыз керек. Сон
да заңсыз сатқаны анықталса, материал
дарды фармбақылау органына жібереміз, 
олар әкімшілік хаттама ғана толтырады. 
Жаңа заң жазаны қатайтса, полицияға 
да жұмыс істеу оңайлайды. Оған дейін 
қылмыскерлер айыппұл төлеп құтыла 
береді, – дейді А.Рысбаев.

Сарапшылардың түсіндіруінше, «тро
пикамид», «азот тотығы», «сомнол», 
«прегабалин» сияқты медициналық пре
параттарды, әсіресе нашақор жастар көп 
пайдаланады. Бұл заттардың көмегімен 
есірткіге тәуелді адамдар синтетикалық 
есірткінің әсерін күшейтеді, нәтижесінде 
оның медициналық емес айналымдары 
өсіп кетті.

Қазір осы дәрілік заттарды рецептісіз 
бергені және олармен жұмыс істеу 
қағидаларын бұзғаны үшін тек әкімшілік 
жауаптылық, айыппұл қарастырылған. 
Бұл оларды медициналық емес мақсатта 
сататын қаскөйлерге тосқауыл бола алмай 
тұр. Мысалы, 2022 жылы республикаға 
танымал «король трамадола» деген лақап 
атпен белгілі қазақстандық күшті әсер 
ететін заттардың ірі партиясын бірнеше 
рет ұсталғанымен, еш жауапкершілікке 
тартылмаған. Тек заң аясында айыппұл 

төлеп құтылып кетіп отырды. Оның 
дәріхана қызметіне қатысты формальды 
түрде лицензиясы болғандықтан мемлекет 
әкімшілік жазадан басқа ешқандай шара 
қолдана алмады. Осыны ескере келе, жаңа 
заң жобасында күшті әсер ететін заттардың 
заңсыз айналымы үшін, олармен жұмыс 
істеу қағидаларын бұзғаны үшін, сондай
ақ оларды ұрлағаны үшін қылмыстық 
жазалар енгізу ұсынылады. Сонымен 
қатар прекурсорларды, күшті әсер ететін 
заттарды дайындауға немесе өңдеуге 
арналған құралдар мен жабдықтардың 

заңсыз айналымына да қылмыстық жаза 
қарастырылады. Нашақорлыққа тоқтау 
салу үшін оның барлық көріністерімен 
күрескен абзал.

447 науқас емделіп шықты

Иә есірткіге қарсы күрес жүргізу 
үшін жауапты мамандар аянып қалып 
жатқан жоқ. Қоғам дертін ауыздықтау 
мақсатында ұйымдастырылған үгіт
насихат жұмыстарын облыстық поли
ция департаментінің есірткіге қарсы іс
қимыл басқармасы бастығының міндетін 
атқарушы Ардақ Дүненов баяндап берді.

– Жыл басынан Қызылорда облы
сы есірткі қылмысына қарсы ісқимыл 
басқармасының қызметкерлерімен 
бір лесіп есірткі жарнамасы бар граф
фитилерді жою бойынша акция өткізілді. 
Одан бөлек қаладағы әртүрлі шағын ау
дандарда орналасқан ғимарат тардың 
қабырғаларынан 50ден астам граф
фитижазулар жойылды. Әлеуметтік 
желіде мониторинг жүргізу барысында 
«Киберқадағалау» ақпараттық жүйесіне 
синтетикалық есірткіні жарнамалайтын 
110 сайт енгізіліп, оларды бұғаттауға 
ұсыныс берілді, – деді Ардақ Әбішұлы.

Өткен жылмен салыстырғанда биыл 
облыста нашақорлық диагнозымен есепке 
алынған азаматтар саны азайған. Сондай
ақ, биыл алғаш рет дәл осы диагнозбен 
ешқандай жасөспірімнің тіркелмегені 
анықталды.

– Өткен жылы облыстық психикалық 
денсаулық орталығында 428 науқас, ал 
биыл 447 науқас емделіп шықты. Бүгінде 
облыс тұрғындарына нарко ло гиялық 
қызмет бойынша Қызылорда облыстық 
психикалық денсаулық орталығы құра

мындағы 190 төсек орынға арналған 
тәуліктік және 10 төсек орынға арнал
ған күндізгі стационар, 4 БМСК ұйым
дарындағы психикалық денсаулық 
ор талықтары, Байқоңыр қаласы мен 
аудан дардағы 8 наркологиялық кабинет
тер көмек көрсетеді. Біз де өз тарапымыз
дан тұрақты түрде есірткі, психотроптық 
заттар мен алкогольді тұтынуға жол 
бермеу мақсатында профилактикалық 
жұмыстар жүргізіп отырамыз, – деді 
облыстық психикалық денсаулық 
орталығы директорының орынбасары 
Аман Тұрсынов.

«Синтетиканың» соры

Осынша күреске қарамастан елдің жас 
халқы «синтетикалық есірткі» деп ата
латын тұтынудың жаңа тенденциясына 
тап болды. Негізгі себеп – бұл заттардың 
қол жетімділігі мен арзандығы, интернет 
пен мессенджерлер арқылы сатып алу 
мүмкіндігі, ересектердің балаларының 
бос уақытын бақылаусыз ұстау. Балалар 
мен жасөспірімдер ең осал орта. Оларда 
есірткі заттарының зияны туралы нақты 
білім жоқ. Мұны қолданатын балалар 
өздерінің тәуелсіздігі мен тәуелсіздігін 
көрсететін басқа жігіттерді қабылдауға 
деген ұмтылыстан туындауы мүмкін.

«Синтетикалық есірткі» дегеніміз 
не? Бұл психологиялық және физикалық 
тәуелділікті тудыратын жасанды жол
мен алынған психоактивті заттар. Та
нымал синтетикалық препараттарға мы
налар жатады: экстази – планетада ең 
көп таралған үш есірткінің тізімінде; 
жылдамдық – ол екі компоненттен дайын
далады, синтетикалық шыққан клубтық 
есірткі ретінде белгілі; LSD – күшті 
психостимуляторларға жатады; тұздар 
(мефедрон) – психостимуляторлық 
қасиеттері бар есірткі. Ол өз атауын тұз 
кристалдарына сыртқы ұқсастығына 
байланысты алды; дәмдеуіштер – син
тезделген психотроптарға малынған 
өсімдіктерден жасалған темекі шегетін 
қоспалар деп аталады.

Дәстүрлі түрлерден айырмашылығы, 
синтетикалық препараттар адам ағзасына 
зиянды әсер етеді. Негізгі себеп – 
химиялық құрамы. Жүректамыр жүйесі 
зардап шегеді, иммунитет төмендейді, бұл 
жиі суық тиюге, саңырауқұлақ аурулары
на әкеледі, бүкіл денеде абсцесс пайда 
болады. Инъекциялық формалар қауіпті 
жұқпалы аурулардың таралу қаупін ту
дырады: вирустық гепатит, мерез және 
АИТВ. Сонымен қатар, нашақорлық өмір 
сүру ұзақтығын едәуір төмендетеді, интел
лектуалды деградацияны тудырады. Дене 
толық психологиялық сарқылуды басып 
озады, орталық жүйке жүйесі бұзылады.

Түйін. Нашақорлыққа негізінен 
жасөспірімдер мен жастар шалдығатынын 
білу маңызды. Сондықтан атааналар, пе
дагогтар мен жұртшылық нашақорлықтың 
алдын алу бойынша бірлескен жұмыс 
жүргізуі тиіс. Балаларда салауатты өмір 
салтына деген ұмтылысты дамыту басты 
қағида болуы шарт.

А.САЙЛАУОВ

КЕСЕЛДІҢ ЖОЛЫ КЕСІЛМЕЙ ТҰР

Медициналық зерттеулер нәтижелі 
болуы үшін пациент туралы мәліметтердің 
жанжақты әрі көп болуы ауруды алдын 
ала болжап, дұрыс ем тағайындауға 
көмектесетіні туралы Financial Times 
ауқымды мақала жариялады. Бұл 
материалға сүйене отырып, жасанды 
интеллект жүйелерінің мүмкіндіктерін 
медицинада қолдану жолдарын талдайды.

Мамандар ауруды емдеу кезінде 
науқас туралы жиналған мәліметтерді 
«сұйық алтынға» теңейді. Ақылды 
машиналар қазірдің өзінде шахмат 
ойнау, құстардың әнін тану және күрделі 
ақуыз құрылымдарын болжау бойынша 
адамдардан асып түсті. Бірақ түпнұсқа 
ғылыми зерттеулер сияқты шынымен 
ақыл мен интуитивті қабілеттерді қажет 
ететін қызметтерде интеллектуалды 
машиналар адамдарға жете алмайды деп 
ойлаймыз. Бірақ жағдай жылдам өзгеруде.

Маусым айының басында Лондонда 
өткен RAAIS жасанды интеллект 
конференциясында жаңа дәрідәрмектер 
шығаратын канадалық Valence Labs 
компаниясының президенті Дэниел Коэн 
қорқынышты болса да, таңғалдыратын 
«автономды ғылыми жаңалықпен» 
бөлісті. Жақын арада арнайы деректерге 
үйретілген күрделі ЖИ үлгілері гипотеза, 
эксперименттер жасап, орындай алады, 
нәтижелерден үйренеді және тәулік бойы 
өзінөзі жетілдіре алатын дәрежеге жетеді 
екен.

«Біздің міндетіміз – ғылыми жаңа
лықтарды индустрияландыру», – дейді ол.

Есептеу биологиясы ғылыми зерт
теулерді ілгерілетуге, жаңа дәрілер 
жасауға және пациенттер үшін нәти
желерді жақсартуға көмектеседі. 

Есептеу биологиясындағы ғалымдар 
ЖИге үлкен үміт артады. Google 
компаниясының ЖИ жүйелерін зерттеу 
компаниясы DeepMind тіпті AlphaFold 
бағдарламасы 200 миллион ақуыз үлгісін 
жасағаннан кейін бұл ғылыми бағытты 
дамыту үшін жеке Isomorphic Labs 
компаниясын тіркеген.

Есептеу биологиясы ғылыми зерт
теулерді ілгерілетуге, жаңа дәрідәрмектің 
ашылуын жеделдетуге және пациенттер 
үшін нәтижелерді жақсартуға көмектеседі. 
Жансыз машиналардың ет пен сүйектен 

жаралған әріптестерімен салыстырғанда 
бірқатар артықшылығы бар. Олар 
ұйықтамайды, суық тиіп ауырмайды, 
адамға тән басқа да өмірлік жағдайларға 
ұрынбайды.

Пациент туралы деректер зерттеушілер 
үшін «сұйық алтын» сияқты, бірақ оны 
жүйелі түрде жинайтын механизмдер әлі 
жоқ. 

Стэнфорд университетіндегі меди
цина мектебінің генетика және био
медициналық деректер ғылымының 
про фессоры Кристина Кертис: «Бұл сала
ның қарқыны қатты қуантады. Ауруды 
түсінуімізді, қатерлі ісіктерді анықтау мен 
оларды емдеудің жаңа жолдарын табуға 
көмектеседі», – дейді.

Жаңа дәрілер шығаруда екі үлкен 
шектеу бар. Біріншіден, бір сала басшысы 
айтқандай, «генетика жауап емес, 
анықтама береді». Машиналар дәрі
дәрмек жасаудың көптеген мақсаттарын 
анықтады, бірақ табысты өнімдер аз 
шығарылды. ЖИ жаңа дәрілерді жасауға 
көмектескенімен, оларды реттеуші 
мақұлдау үшін көп жылдар қажет.

Екінші шектеу – деректердің сиректігі. 
Кертис пациент туралы деректер 
зерттеушілер үшін «сұйық алтын» сияқты 
екенін айтады, бірақ оны жүйелі түрде 
жинайтын механизмдер әлі жоқ. Ең 
пайдалы тәсіл емделушінің генетикалық 
ақпаратын науқастың өмір бойы жиналған 
денсаулық деректерімен біріктіру болар 
еді.

Нидерланд философы Дезидериус 
Эразмус бізге бес ғасыр бұрын айтқандай: 
«Емдеуден гөрі профилактика жақсы». 
Бұл мағынада ЖИ денсаулық сақтау 
жүйесінің ең үлкен активтерінің біріне 
айналуы әбден мүмкін.

Бегім ҚАЙРАТ

«CҰЙЫҚ АЛТЫННЫҢ» СЫЙЫ
Бүгінде білікті мамандар ауруды емдеу кезінде науқас туралы 

жиналған мәліметтерді «сұйық алтынға» теңейді. Дәрігер адамның 
жағдайы туралы мол мәліметтер арқылы дәл диагноз қойып, ем 
шараларын дұрыс тағайындайды. ЖИ үлгілері гипотеза, эксперименттер 
жасайды, нәтижелерден үйренеді және тәулік бойы өзінөзі жетілдіре 
алады

Ажал апаны

ЖАҢАҚОРҒАН:ЖАҢАҚОРҒАН:
Басы 1-бетте

Шаруа қожалықтың шаруасы ширақ

Іс-сапардың алғашқы нүктесі Жайылма ауылдық округінің 
«Шоқымазар» егіс алқабы болды. Қадам сайын жердегі ақ топырақ 
ғайып болып, аяғымыздың асты жасыл түстес кілемге айналды. Бұл 
–  қарбыз алқабы еді. «Жылда Ресей, Украина және басқа да шет елдерге 
қарбыз жібереміз. Олар өнім алу үшін арнайылап Жайылмаға іздеп 
келеді» деп әңгімесін бастаған шаруа қожалығының иесі бізге алқаптың 
тыныс тіршілігі туралы айтып берді. 

Қожалықта  жалпы  2 223 гектар жер бар.  Өткен жылы 15 гектар 
дәндік жүгері және 44 гектарға қарбыз дақылдарын орналастырған. Ал 
биыл 5 гектар дәндік жүгері, 65 гектар бақша дақылдары егілген.

− Аймақ басшысының қолдауымен отбасылық егістікті қолға алдық. 
Биыл өнімнің сапасы өте жақсы. Ауа райы да қарасқандай болды. Суару 
бойынша мәселе болмады. Осы жылдың  алғашқы өнімін Астанаға 
жібердік. Көлемі 35 тоннаны құрады. Ал  әр гектардан орта есеппен 
60 тонна өнім алуды жоспарлап отырмыз, – деді «Шоқымазар» егіс 
алқабының иесі Шерехан Шідербаев.

Сондай-ақ Жаңақорған кентіне қарасты «Алдияр» шаруа 
қожалығының төрағасы Бархия Сыздықовтың да еңбегі елеулі. Бұл 
шаруашылықта картоп пен бақша дақылдары егілген. Өткен жылы 
қожалық иелері бақша, көкөніс өсіру мақсатында 5 гектар жер телімін 
алған. Қожалықта 2 гектар картоп және  қалғанына бақша дақылдарын 
егіп отыр.

− Шаруашылыққа арналған жерді былтыр алып, жұмысын 
бастадық. Ал биылдан бастап егін процесіне көштік. Жұмыс сәуір 
айында басталды. Мұнда жеміс-жидек, картоп, қарбыз, ағаш егілді. 
Көмекшілерім – балаларым, інілерім. Суару, жарық бойынша 
мәселе жоқ. Әкімдіктіктің қолдауымен барлығы жүзеге асып 
жатыр. Картоп жергілікті ақ картоптың сортынан. Аптасына 1, 
айына 4 мәрте суарып тұрамыз, − дейді Б.Сыздықов.

Жаңақорған ауданында өткен жылы 1500 гектар жерге 
бақша егілсе, биыл бақша жерінің көлемі 2 мың гектардан 
асқан. 

Ауыл аманаты – кәсіпке демеу

Мұнан кейін Жаңақорғанның жолы жеке кәсіпкер 
Наурызбек Айымбетовтың жылыжайына бағыттады. Ол 
2023 жылдан   бастап жеке кәсіппен айналысып бүгінде 
«Ауыл аманаты» жобасы аясында жылыжай жұмысын 
өркендетуде. Көкөністерін өсіруге, кәсібін 
ұлғайту мақсатында несие алған кәсіпкердің 
жылыжайында өсірілген қызанақ, қиярдың дәмі 
ерекше. Ерте көктемнен  бастап қара күзге дейін 
жылыжайдың жұмысымен жүреді. Кәсіп иесінің 
айтуынша, жылыжайдан алған өнімдерін аудан 
ішінде сатады. Бұл алғашында 2 сотық жермен 
басталған көрінеді. «Ауыл аманаты» жобасына 
қатысып, кәсібінің аумағын кеңейткен.

− Бұл − отбасылық кәсіп. Әуелде 
істі әкемнің айтуымен бастадық. Кейін 
жұмысымыздың дамуына 2,5 пайыздық несиенің 
пайдасы мол болды. Алғашында жұмысты 2 
сотық жерден бастап, кейін ұлғайып 10 сотыққа 
айналды. Өз есебіміз бойынша 5 сотық жерден 10 
тоннаға жуық қызанақ алуды жоспарладық.  Алайда 
7-8 тонна өнім алдық. Ал  қалған 5 сотық жерден 12 
тонна қияр алып отырмыз. Биылғы кезең осымен аяқталды. 
Жаңа көшет отырғызуға дайындық жұмыстары жүріп жатыр. 

Аудандық әкімдіктің көмегімен тағы 1 гектар жерді пайдалануға 
мүмкіндік алуымыз мүмкін.  Жалпы мемлекеттік бағдарла малардың 
тиімділігі өте көп. Ең бастысы оңтайлы пайдалана білу қажет деп 
ойлаймын. Келесі жылы несиені мерзімінен бұрын өтеп, одан да 
ауқымды көлемде қаржыландыруға ие болсақ дейміз, − деді кәсіпкер.

Наурызбек Айымбетов бұған дейін Алматы  қаласында жұмыс 
істеген. Сұхбат барысында уақыттың тез өтетінін, айлықтың аз екенін 
айтқан болатын. Ал бүгінде кәсібінің жемісін көруде. Отбасылық бизнес 
өте тиімді әрі жас ұрпаққа үлгі деп санайды.

Үкімет пен  «AMANAT» партиясының бірлескен «Ауыл аманаты» 
жобасы өткен жылы толық іске қосылған еді. Халықтың табысын 
арттыру, ауыл тұрғындарын кәсіпке баулу бағытындағы бастама өңдеу 
саласына қатысты жобаларды, өсімдік шаруашылығын дамыту, ауыл 
шаруашылығы кооперативтерін жабдықтау, мал шаруашылығын 
дамыту және басқа да бизнес жобаларды қаржыландыруды көздейді. 
Микрокредиттер 5 жылға дейін, ал мал шаруашылығы саласындағы 
жобалар үшін 7 жылға дейін уақыт беріледі. «Ауыл аманаты» 
республика аумағында іске асып, бүгінде оң нәтиже көрсетуде. 
Мәселен Сыр еліндегі 106 елді мекенде 51 ауыл шаруашылығы 
өндірістік кооперативі құрылып, 33 кооператив 716 миллион теңгеге 
қаржыландырылды. Ал былтыр республикалық бюджеттен 3 млрд теңге 
қаралып, 406 жоба несиелендірілді және 713 жұмыс орны ашылды. 
«Ауыл аманатын» іске асыруда 1 томат пастасы цехы, 34 жылыжай 
ашылып, 671 асылтұқымды төрт түлік алынды. 

Аталған жобаның мүмкіндігін жаңақорғандықтар да оңтайлы 
пайдалануда.  Нақтырақ айтсақ, өткен жылы Жаңақорған ауданы 
бойынша 74 жоба 565 миллион теңге көлемінде қорғалған. Негізгі 
басым бағыты өндіріс, өңдеу болған. Бұл туралы  Жаңақорған аудандық 
кәсіпкерлік, өнеркәсіп және туризм бөлімінің басшысы Марлен 
Нұртазаев баяндады.

− Аудандағы 24 округ пен кенттен «Ауыл аманаты» жобасына 74 
бастама алынды. Бұл сала бойынша 5 кооператив құрылды. Жылыжай, 
ауыл шаруашылығы, мал және балық шаруашылығы бағытындағы 27 
жоба қаржылдандырылды. Ал ұлттық жоба аясында инновациялық 
грантқа қатысқан кәсіпкер 5 миллион теңге көлемінде қаржы ұтып, 
кәсібін жүргізуде. Биыл «Ауыл аманатына» 300-ге жуық жоба 
әзірленуде, бұл шамамен 2 млрд теңгеге жуық қаражат. Сондай-ақ 
осы жылы инновациялық грантқа қатысуға өтініш қалдырушылар 
да көбейді. Біз жас кәсіпкерлерге көмектесуге әрі сүйемелдеуге 
дайынбыз,− деді М.Нұртазаев.

Экоханымның өнімі

Келесі нысан – эко төсемше шығару өндірісін қолға алған Айдана 
Жаңабайқызының кәсібі де ерекше назар аудартады. Ол өткен жылы 
Ұлттық жоба аясында 5 млн теңге көлемінде қаржы иеленіп, бүгінде 
эко-жөргектер шығаруда. 

− Мұның барлығы сұраныстан, қажеттіліктен  басталды десем 
қателеспеймін. Жас кезімнен тігін ісіне жақын болдым. Өзіме ғана 
дайындап жүрдім. Ана атанғаннан кейін балаларыма да табиғи, таза 
өнімнен жөргек тігіп бастадым. Осылай кәсібім басталып, тапсырыс 
қабылдауға көштім, − деді кәсіпкер.

Бүгінде жөргектермен қатар ана мен балаға, перзентханаға  арналған 
сөмкелер дайындайды. Сондай-ақ бесік жасауларын да әзірлейді. 
Сұранысқа сай ассортименттер де көбейе бермек. Эко-өнім Қазақстан 

бойынша таратылады. Бала 
терісіне жағымды, аллергия 
тудырмайтын жөргектерді 
Айдана Жаңабайқызының 4 
адамнан құралған командасы 
дайындайды.

− Жөргектердің 
өлшемі стандарт келеді. 
Бала туылғаннан бастап бір 
жарым жасқа дейін қолдана 
алады. Ал эко-іш киімнің түрлі 
өлшемдері бар. Негізі мұндай 
өнімдер Қытайда да өндіріледі. 
Ерекшелігіміз – біздің жөргектер 
жақсартылған нұсқа. Бір өнім 2000 
жууға дейін қолданыла береді, − дейді 
Айдана Исраилова.

140 мың 
түп алма 

ағашы

Қыраш аудандық 
округіне қарасты 
Сасықбұлақ туралы 
естуіңіз бар ма? Бүгін дәл 
осы көл арқылы алма бағы 
сусындауда.

Көліктің бағыты 
Жаңақорғандағы Қыраш ауылына 
бұрылды. Кең, жазық дала. Бізді сылдырлай 
аққан су мен күннен бөлек алма бағы қарсы 
алды. Мұнда 2022 жылы көлемі 30 гектарды құрайтын 
қарқынды алма бағын өсіру қолға алынған. Бүгінде 80 гектар 
жерде 140 мың түп алма ағашы бар. 

− Егін жұмыстарын өткен жылы наурыз айында бастадық. Негізінен 
бұл алма ағашы өнімін 3 жылда береді. Көшеттер Түркиядан әкелінді. 
Алғашқы жыл, әрине, қиын болды. Бұл жеміс үшін ауа райы да, жері 
де тым бөлек. Былтырғы жаз бен қыс мезгілінен қалай өтеді екен деп 
ойладық.Түптердің жерге сіңіп, ауа райына үйренісуі және мол жеміс 
беруіне бас-аяғы 3 жыл қажет. Ал араға 1 жыл 3 ай салып биыл өнім 
алуға дайындалып жатырмыз.

Бұл арада 75 мың көшет бар. Орта есеппен 500-600 көшет шығын 
болды. Бірақ шығынның нақты себебін анықтай алмадық. Биыл 
орындары толтырылып, күтім жұмыстары қарқынды жүруде. Жақсы 
өнім алу үшін басқа өңірдегі әріптестерімізбен тығыз байланыстамыз. 
Сондай-ақ өзінің технологиясы бойынша өсірудеміз, − деді  Алмас 
Нәлібаев.

Мамандардың айтуынша, бақтың жемісін Алматыға да  сұратып 
жатыр екен. Бүгінде жемісті баптаумен қатар жер мәселесі де қолға 
алынған. Себебі келешекте Батыс Еуропа−Батыс Қытай жолының 
бойынан  3 400 тонна жеміс-жидек, 1 600 тонна көкөніс, жалпы  5 000 
тонна дайын өнім сақтау қоймасын салу жоспарлануда.  Сондай-ақ 
шырын өндіру мен жәшік шығару жұмыстары да іске қосылмақ.

Ағаштар күніне 1 рет, кешкі сағат 6-дан кейін суғарылады 
екен. Суғару үшін тамшылату әдісі қолданылуда. Алма бағының 
ұйымдастырушы агроном маманы әңгімелесу барысында бұл тәсілдің 
тиімділігін айтып берді.

– Тамшылатып суғару әдісін тәжірибеде жиі қолданамын. Бұл 
арқылы суды 70-80 пайызға үнемдеуге болады. Мейлінше Қазақстан 
аумағында кеңінен қолданған жөн.  Мәселен есіктің алдындағы бақты 
200 тоннаның орнына 2 тонна сумен қамтамасыз етуге болады. 

Алма бақта 140 мың түп алма бар. Олар қарқынды және классикалық 
түрде егілген. Қарқынды бақтағы ағаштардың тамыры 50 см, олар 4 
жерден байланып, төбесі арнайы сеткамен жабылған. Зиянкестермен 
күресу жұмыстары да жиі жүргізіледі. Тракторлар мен агрегаттарды 

қолданамыз.
Түрік 

ағайындарымен 3 
жылға келісім-шарт 

бар. 
Қарқынды алма бақта 

сеткамен жабылған 100 
алманың 90 пайызын пайдалана 

аламыз. Ал дәстүрлі бақта 100 алманың 
тек 70 пайызын қолдануға болады.  Сол үшін 

қарқынды бақты қолға алдық. Төбеде жабылған сетканың ең 
басты мақсаты – күннен қорғау. Екіншіден құстан, желден, бұршақ пен 
нөсерден қорғайды. 10 мың қада тұрғыздық. 30 гектар жерді сеткамен 
жауып үлгірдік. Қажетті тауарларды Италия, Ресей мен Израильден 
аламыз, − деді Үмбет Әбибуллаев. 

Мамандар бақты баптауды үйдегі әйелдің жұмысына теңейді. Өте 
ауқымды, жан жақтылықты талап етеді дейді. Шаруашылықтағы барлық 
істі бірге алып жүру керек. Бір қолмен алманы түзеп жатсаң, екінші 
қолмен суды жөндеу қажет деп санайды агроном.

Алма бақ  тұрақты түрде 17-18 адам жұмыс істейді. Маусымдық 
кезеңде күніне 30 адамға дейін келетін көрінеді. Сапар барысында 
тұрақты мамандардың бірін сөзге тарттық. Оның айтуынша, үй мен 
жұмыстың арасы 1,5 сағаттық жер. Басқа ауылдан келіп, қатынайды.

− Мен бұл бақ ашылған кезеңнен бастап жұмыс істеймін. Былтыр 
ағаштарды егу, сым тарту сынды істерді жүргіздік. Ал жаңадан 
қосылған 50 гектар жерге түптерді көктемге отырғыздық. Қазір күз 
мезгіліне дайындық жұмыстары жүргізілуде. Қатардың бір басынан 
соңына дейін 184 көшет бар. 

Шорнақ ауылының тұрғынымын. Жұмыс пен үйдің арасы 1,5 
сағатты құрайды. Таңертең 5-те шығып келеміз, − деді Шахида 
Әбдіраимова.

Жаңақорғанның жасыл жайылымдары мен тәтті қарбыздары, 
жылыжайлары мен эко-өнімдерінің жұмысы осылай жалғасуда. Бұл 
сапар ауданның өмірімен танысып, оның болашағына зор сеніммен 
қарауымызға себеп болды. Жаңақорған ауданының халқы – ауыл 
өмірінің тамаша көрінісі һәм шынайы еңбектің үлгісі іспеттес болып 
есімде қалды. Жаңақорған жазбаларын жазуда әлі де біраз дүние 
баяндауға болады. Дегенмен көзбен көрген дүниені сол қалпы оқырман 
назарына ұсынбақ ниетпен жазбаға айналдырдық. Өңір өнімдері мен 
ауданның айшықты жаңалықтары туралы айтудан танбаймыз. Сіз де 
газет беттерін парақтауды ұмытпаңыз, қадірлі оқырман! 

ЖОЛСАПАР

 Әлия ТӘЖІБАЙ, Қызылорда - Жаңақорған - Қызылорда

ЖҮЙЕЛІ ЕҢБЕКТІҢ ЖЕМІСІЖҮЙЕЛІ ЕҢБЕКТІҢ ЖЕМІСІ

САРҚЫНДЫ СУДЫ ӨҢДЕУСАРҚЫНДЫ СУДЫ ӨҢДЕУ САРАЙШЫҚТАН  
КӨНЕ КЕСЕНЕНІҢ  

ДРОМОСЫ ТАБЫЛДЫ

Х.Досмұхамедов атындағы Атырау 
университетінің студенттері археологиялық 
қазбадан көне кесененің дромосын тапты. 
Ғалымдар мұндай нысан бұрынғы зерттеулерде 
кездеспегенін айтады.      

Биыл тарихшы-зерттеуші мамандығының студенттері 
«Сарайшық» музей-қорығындағы археологиялық қазба 
жұмыстарына қатысқан.   ХV-XVI ғасырға тән нысан күйдірліген 
кірпіштен берік әрі сәнді қаланған. Алайда кесененің күмбезі 
қирағанымен жабық дәлізі сол қалпында сақталған.  «Бұндай 
түрде салынған кесенелер Сарайшық қаласында бұрында 
анықталған, бірақ олар қатты бүлінген еді. Бұл кесененің 
ерекшелігі дромосы толық сақталуында. Әзірге алдын-ала 
болжам бойынша   белгілі, қоғамдағы статусы жоғары адамдар 
жерленген болуы мүмкін», – дейді археолог Амангелді Заинов. 
Есігі оңтүстік шығысқа қараған дромостың ұзындығы – 170, 
биіктігі 60 сантиметр. «Бұл дәліздің жартылай қазылған бөлігі» 
деді археолог.   

Мамандар қазба жұмысын үш бөлікке бөліп жүргізген. 
Бірінен дәлізге жалғасқан көлемді қабірдің қабырғалары 
табылды. Анықталған қабырғаның ұзындығы – 6, биіктігі  
–1 метр, қалыңдығы – 55 сантиметр.  «Бұл кесенені 
салуға сары және қызыл кірпіштер пайдаланылған. Сары 
кірпіштер – Алтын орда дәуірінің ескі кірпіштері, ал қызыл 
кірпіштер құрылыс салынарда күйдіріліп жасалғаны анық. 
Бұл Сарайшықтағы ең сирек кездесетін нысан», – дейді 
археологиялық қазбаға қатысқан студент Ерасыл Өмірбек.  

Дромостың оңтүстік бөлігінен шаруашылық бөлме де 
анықталған. Ондағы қазба кезінде қыш құмыралар мен 
түрлі бұйым және орта ғасырлық сәндік жапсырмалар, мыс 
тиындар табылған. Археологиялық нысан алдағы уақытта 
терең зерттелемек. Орта ғасырлық қалада студенттердің оқу-
практикасын жүргізіп тың деректерді табуы Х.Досмұхамедов 
атындағы Атырау университеті мен «Сарайшық» музей-қорығы 
арасындағы екі жақты келісім негізінде іске асқан.  Практика 
кезінде белсенді жұмыс істеп тарихи кесенені қазуға атсалысқан 
19 студентті музей-қорық басшылығы алғыс хаттармен 
марапаттады.

Қорқыт ата атындағы Қызылорда 
университетінің Жасанды интеллект институтында 
оқытушыларға арналған жазғы мектеп өтті. 
Басқарма мүшесі, ІТ және стратегиялық 
жоспарлау жөніндегі проректор Махмуд Томанов, 
Жасанды интеллект институтының директоры 
Нұрлан Құлмырзаев және IT мамандар жазғы 
мектепті жүргізді. 

Оқытушылардың біліктілігін арттыру мақсатында «Жасанды 
интеллект арқылы оқыту әдістерін дамыту» тақырыбында 
біліктілікті арттыру курсы ұйымдастырылды. Курсқа Micro-
soft АҚ-ның ТМД елдерінде білім беруді дамыту бөлімінің 
басшысы Данияр Жұмабеков арнайы шақырылып, «Қорқыт ата 
университетіндегі цифрлық трансформация: Microsoft AI арқылы 
жаңа мүмкіндіктерге жол ашыңыз» тақырыбында семинар өткізді. 

Курс мақсаты – жасанды интеллектінің  негізгі ұғымдарымен 
және әдістерімен таныстыру, білім беруде ЖИ қолданудың 
этикалық аспектілерін зерттеу, оқу үдерісін жақсарту үшін 
AI агенттері мен деректерді талдау құралдарын пайдалану 
дағдыларын дамыту. 

Білім ордасының 200-ге жуық профессор-оқытушысы 72 
сағат бойы теориялық және практикалық білім алып, жасанды 
интеллектінің негізгі түсініктері мен әдістері, машиналық оқыту, 
тереңдетіп оқыту, табиғи тілді өңдеу, компьютерлік көру және 
генеративті AI-ды білім беру үдерісінде қолдану әдістерін 
меңгерді. 

Өзіндік жұмыс сағатында хаттарды құрастыру, халықаралық 
серіктестерді іздеу, хаттар мен өтінімдер дайындауды 
автоматтандыру, мақсатты бағдарламалық қаржыландыру әзірлеу 
және AI агентті пайдалану жобасын әзірлеу дағдыларын үйренді. 
Курс ұйымдастырушылары ЖИ навигатор 1.0 әдістемелік 
құралын осы жазғы мектеп барысында оқытушыларға пайдалану 
үшін табыс етті. 

Курс соңында барлық қатысушыға сертификат табысталды. 

ЖАСАНДЫ ИНТЕЛЛЕКТ 
АРҚЫЛЫ ОҚЫТУ 

ӘДІСТЕРІН МЕҢГЕРДІ

Ағынды лас 
суларды қалай 

пайдаланамыз?

Нақтырақ айтсақ, былтыр 
Қорқыт ата атындағы Қызылорда 
университетінің ғалымдары 
ҚР Ғылым және жоғары білім 
министрлігі Ғылым комитетінің 
2023-2025 жылдарға арналған 

жобаларды бағдарламалық-
нысаналы қаржыландыру 

шеңберінде «Қызылорда 
облысындағы су тапшылығы 

жағдайында жем-шөп дақылдары 
мен ағаш екпелерін суғару үшін 
сарқынды суларды қауіпсіз кәдеге 
жарату технологиясын әзірлеу» 
жобасы бойынша грант ұтып алды. 

Жобаның қаржыландыру көлемі – 750 млн теңге.
Суды үнемдеудің маңызы және іске асып жатқан 

зерттеу жұмыстары туралы білу үшін техника 
ғылымдарының докторы, ҚР Ұлттық аграрлық 

академиясының академигі, жоба жетекшісі Серікбай 
Өмірзақовқа жолыққан болатынбыз. 

Ғалым сөз басын суды тиімсіз пайдаланудың 
салдарынан бастады.

– Жиі байқаймыз, қазір халық ауыз суды тұрмыста 
үнемді қолдануға жете мән бере бермейді. Су – 

табиғаттың бізге берген теңдессіз байлығы. Бірақ оның да шектеулі 
екенін ұмытпағанымыз дұрыс. Келешек ұрпағымыз жақсы өмір сүрсін, 
қиналмасын десек, табиғи байлықты барынша тиімді пайдалануға 
ұмтылуымыз керек. Қазір көлік жууға, құрылыс жүргізуге, бақша 
өсіруге де ауыз суды пайдаланамыз. Бірақ осындай әрекет таза судың 
көлемін азайтуда. Бір кездері айдыны асқан Арал теңізі қос өзен 
суын өте көп мөлшерде ауылшаруашылыққа пайдалану салдарынан 
тартылды. Біз мұны естен шығармауымыз керек. 

Қоғамдық орындарда тегін су деп, ауыз суды емін-еркін 
пайдаланып, ағызып қойып, бейқам жүре беретін адамдар бар. Халық 
сыртта да, үйде де суды үнемдесе екен. Күн өткен сайын «тіршілік 
нәрін» пайдалану көлемі де артып келеді. Бірақ ол жай су емес, ауыз су 
ғой. Болашақ ұрпағымыздың қамын ойласақ суды үнемдеуіміз керек, – 
деді Серікбай Ідірісұлы.

Ғалымдар суды тиімді пайдалану керек деп ауызша ғана айтып 
қойған жоқ. Алдын ала зерттеп, жоба дайындады. Министрліктің 
Ғылым комитетіне ұсынып, грант ұтты. Қазір жоба іске асуда. 

– Қызылорда қаласынан шыққан сарқынды лас сулардың бір бөлігі 
Тасбөгет кентіне жақын жердегі арнайы тоғанға құйылады. Ол жерде 
биологиялық сүзгіден өтеді. Дегенмен ол сулармен тікелей ағаштарды 
суғаруға болмайды, сондықтан қосымша тазартуды қажет етеді. 

Осы кезге дейін Сыр еліндегі мыңдаған тонна күріштің қауызы 
еш қажетке жарамайтын болғасын өртелетін. Оның ауаны 

ластайтыны да рас еді. Қазір қызылордалық ғалымдар күріш 
қауызынан белсендірілген көмір алудың тәсілін тапты. Демек 

енді күріш қауызы да пайдаға асуда. Мұны біз қалдық суды 
сүзгіден өткізу мақсатында қолданудамыз. 

Ал сарқынды суды кәдеге жарату үшін зертханаларда 
химиялық құрамына талдау жасалып, «қандай деңгейде 
тазаланды, қолдануға зиян емес пе?» деген мәселелер 
талданды.

Белгіленген аумаққа осы аймақтың ауа райына бейім 
ағаш көшеттері Алматы және жергілікті Бектай атаның 
питомниктерінен әкеліп отырғызылды. Олардың 70-75 
пайызға жуығы көктеп өсіп-өнуде. Күзде қосымша тағы 
ағаш егу жоспарлануда, – деді ғалым.

Сарқынды су дегеніміз не? Мақаланы жазу барысында 
уикипедиялық мәліметке де назар аударған болатынбыз. 

«Сарқынды (ақаба) сулар – қоқыс қалдықтарымен 
ластанған, елді мекендер мен өндіріс орындарының 
аумағынан канализация жүйесі арқылы сыртқа ағызып 
жіберілетін сулар. 

Олар пайда болуына, құрамына және қоспалардың 
сапасына байланысты негізінен үшке бөлінеді: 
тұрмыстық немесе шаруашылық-фекалдық 
(әжетханалардан, асүйлерден, моншалардан және 
тағы басқа келетін) сулар, өндіріс қалдықтарымен 
(зауыттардан, қасапханалардан және тағы басқа 
келетін) ластанған өнеркәсіптік сулар, атмосфералық 

немесе нөсерлік сулар 
(жаңбыр және еріген қар 
суы)» делінген онда.

Жобаны іске асыруға 
Ы.Жақаев атындағы Қазақ 
күріш шаруашылығы ҒЗИ, 
Қазан (Еділ) федералды 
университеті (Ресей), 
Лузофон университетінің 
(Португалия) ғалымдары 
және қазақстандық 
ғалымдар тартылған. 
Бүгінде жоба жұмысына 
тәжірибелі ғалымдардан 
бөлек докторанттар 
мен магистранттар, 
тіпті студенттер де 
қатыстырылуда. «Мұндай 
жобада еңбек ету жас 
мамандарды шыңдай түседі, 
тәжірибесін молайтады» 
дейді ғалым.

Су мамандарын 
даярлауға неге квота 

бөлінбеді? 

Жас маман демекші, 
ғалым көтерген мына 
мәселені де айта кету керек. 
Бірнеше күннен кейін 
еліміз бойынша ЖОО-
да оқу үшін білім гранты 
конкурсына құжат қабылдау 
басталмақ. Дегенмен биыл 
Сыр өңіріндегі іргелі оқу 
орны Қорқыт ата атындағы 
Қызылорда университетінде 
су мамандарын даярлау үшін 
арнайы квота бөлінбеген.

Сырдария өзенінің 
бойында орналасқан, тыныс-
тіршілігі өзен суына тікелей 
байланысты аймақта су 
мамандарының даярлануы өте 
маңызды. Әсіресе, климаттық 
өзгеріс, су тапшылығының 
алдын алу мақсатындағы 
жағдайларды реттеуге алдағы 
уақытта да білікті мамандар 
керек болатыны рас. Ал осы 
жылы мұндай мүмкіндік 
қарастырылмаған. Грант болса, 
бұл салаға жастарды тарту да 
жеңілдейтін еді.

Осы кезге дейін 
университетте «Су ресурстары 
және суды пайдалану» білім 

беру бағдарламасы бойынша 
студенттер контингенті жоғары болған 

әрі тәжірибесі мол профессор-оқытушылар 
құрамы да жинақталған. Бүгінде дейін өңіріміздегі су шаруашылығы 
саласында қызмет етушілердің 90 пайызға жуығын осы университет 
даярлап шығарған. Ал биыл су мамандарын даярлау мақсатында Сыр 
еліндегі ЖОО-ға арнайы квотаның бөлінбеуі ғалымдарды алаңдатып 
отыр. 

Сөз басын су шаруашылығынан бастағасын мұны айтпай кете 
алмадық. Мүмкін бір реті табылып қалар?!

Айдана ЖҰМАДИНОВА

Әлем бойынша ауыз су мәселесі қашанда өзекті. Жер 
шарының 74 пайызын су алып жатыр. Десек те оның бәрі тұтынуға 
жарамайтыны белгілі. Кейбір елдерде ауыз су үшін талас туындап 
жатқанын білсек те, «тіршілік нәрі» саналатын таза суды оңды-солды 
пайдаланатынымыз рас. «Судың да сұрауы барын» ұмытып кетеміз 
мұндайда.

Десек те қызылордалық ғалымдар суды үнемдеу үшін жаңа жоба 
бастады. Биылдан бастап қаланың ағынды лас суларын тазалаудан 
кейін ағаш екпелерін, малазықтық жем-шөп дақылдарын суғаруға 
қолдануда. Қазір Тасбөгет кентіне жақын аумақтан сарқынды сумен 
суғарылған жасыл желекті байқай аласыз.

ҚАРҚЫНДЫ ЖҮРГІЗІЛМЕКҚАРҚЫНДЫ ЖҮРГІЗІЛМЕК

ҚазаҚтың Қолөнері – өшпес 
Құ

ыз Күйін толғап, күңіренткен қобызын,
Данагөйім – асыл текті Абызым!
Желмаямен жерұйығын іздеген,
Естіп өстік Қорқыт ата аңызын.

Дүниені шарлап, белдер асыпты,
Қалмайтұғын өлімнен сол қашыпты.
Құтылмапты – алдындағы жолынан,
Қайда барса – көр қазғандар тосыпты.

Өлмес өмір – ел кезгенмен, таппағам,
Жер бетінде мұнан асқан жоқ ғалам!

Жұмақ мекен осы жер –деп дана қарт,
Сырдарияның жағасына тоқтаған.

Сырдың бойын қоныс етіп қоныпты,
Өзі мұны жақсылыққа жорыпты.
Содан бастап серік еткен қобызын,
Гөй-гөйлетіп отыратын болыпты.

Мұңлы-зарлы әуеніне салыпты,
Құлазыған жанына ем тауыпты.
Ұрпағына ұлы Қорқыт бабадан,
Қоңыр қобыз аманат боп қалыпты!

ҚР Президенті Қ.Тоқаев Ұлттық 
құрылтайдың үшінші отырысында 
айтқандай, қоғамда адалдық үс-
темдік құратын болса, жетер жетіс-
тіктердің көп болатыны, әрбір 
адам адалдық пен әділдікті жоғары 
қойғанда әркім адал азамат деген 
атқа лайық болғанда, елімізде әділ 
қоғам орнап, «Адал адам – Адал 
еңбек – Адал табыс» атты үш таған 
– еліміздің озық және табысты елге 
айналуының басты кілті болары 
анық. 

Еліміз тәуелсіздік алғалы қоғам 
алдындағы сыбайлас жемқорлы қ-
пен күрес өзектілігін жойған емес. 
Жемқорлықты тоқтату мүмкін бол-
май отыр. Күнделікті бұқаралық 
ақпарат құралдарынан сыбайлас 
жемқорлық бойынша құқық бұзу-
шылық фактілері орын алып 
отырғанынан хабардармыз. 

Қоғамда сыбайлас жемқорлық 
сипатындағы құқық бұзушылықтар 
тұрмыстық қатардағы азаматтар мен 
лауазымды тұлғалардың өзара әре-
кеті барысында, іскерлік – билікпен 
кәсіпкерлердің өзара әрекет бары-
сында жиі орын алып келеді.

Жарқын болашаққа жету, жаңа 
Қазақстанды құру үшін – сы байлас 
жемқорлықпен күрес әрі қарсы 
іс-қи мыл әрекеттерін тиісінше 
жүргізу – бар ша халықтың алд-
ында тұрған ортақ мәселе.

Сыбайлас жемқорлыққа қарсы 
іс-қимылдың мақсаты – қоғамдағы 

жемқорлықты жою. Бұл мақсатқа 
қол жеткізу үшін қо ғамда сыбайлас 
жемқорлыққа қарсы мәдениетті 
және сыбайлас жем қорлыққа 
төзбестік ахуалын қалыптастыру 
керек. 

Сыбайлас жемқорлыққа қарсы 
мәдениетті қалыптастыру – сы-
байлас жемқорлыққа қарсы іс-қим-
ыл субъектілерінің қоғам да сыбай-
лас жемқорлыққа төзбеушілікті 
көрсететін құндылықтар жүйесін 
сақтау және нығайту бойынша өз 

құзыреті шегінде жүзеге асыратын 
қызметі.

Ал қар сы мәдениетті қалыптас-
тыру білім беру, ақпараттық және 
ұйым дастырушылық сипаттағы 
шаралар кешені арқылы жүзеге 
асырылады.

Мұндай сипаттағы құқық 
бұзушылықтың отба сына, ұжым-
ға, жалпы қоғам ға тигізер зардабы 
жөнінде ұжым  да, отбасында ой 
қозғау, тәрбие  лік жұмыстарын 
жүргізу – өс келең ұрпақ 
бойынан сыбай лас жемқорлыққа 
қарсы мәде ниет ті, сыбайлас 
жемқорлыққа төз беушілікті қа-
лыптастыруда нәти желі іс болары 
анық. Себебі, тәр бие отбасынан 
басталады.

Индира СӘРСЕН,
Сырдария аудандық 

қазынашылық басқармасының 
бас маман-бас қазынашысы

Сан ғасыр бостан болар күнін күткен,
Алаш ел биік бүгін білімді ұлтпен.
Талай шаһар бабалар салғаны анық,
Тарих боп көне жұртта сырын бүккен.

Таусылмас шежіресі, сірә, қатпар,
Өткеннен сыр іздесең мұраны ақтар,
Сыр бойында қорған боп жатқан жоқ па –
Ескі астана – Жанкент шаһар, Сығанақтар.

Қазақ өсті болмысы арға тұнған,
Кешеден бүгінгіге жалғатып ән.
Іздеген жан тарихтың табар ізін
Орынбор, Қызылорда мен Алматыдан.

Өткенін танып ел де сүйінген-ді,
Үйренді ұлт сол арқылы иілмеуді.
Талайға тәлім берген заман көші
Арқада Астана боп түйінделді.

Тәуелсіз боп іргесі қаланғасын,
Белгілі елге ешкім сын таға алмасы.
Бұл қаланың өзгеден жөні бөлек,
Өйткені ол – Еркіндік Елордасы.

Жүзеге асып Елбасы бастамасы,
Мойындады ұлтымды дос та, қасы.
Сарыарқаның төрінде – сәнді шаһар,
Ол – қазақ елінің астанасы!

Ғабиден ҚожахмЕт

Бата – мыңжылдық 
мәдениетімізден бізге жеткен 

бірегей құндылықтарымыздың 
бір түрі, қазірге дейін 

қолданыста бар дәстүріміз. 
Қазақ халқы салт-дәстүрді 
ерекше құрметтеп, рухани 

маңыздылығына айрықша 
мән берген. Яғни, әрбір 

салттың өзіндік ерекшелігі 
мен ережелері бар. Батаны 

көпті көрген қариялардан жиі 
алуға тырыс, үлкен кісілер 

сөйлеп жатқанда сөзін бөлме, 
үлкеннің жолын кеспе деп әже-

аталарымыз айтып отырады. 
Демек қарт кісілер айтса, 

өсиеттің де астарында біздің 
өмірімізге қажетті мән-мағына 

бар деген сөз. Қазір үлкен 
жиындарда, ата-әжелеріміз 

отырған жерлерде ғана бата-
тілектер айтылып, өздерінің 

асыл сөздермен бүгінгі буынды 
тәрбиелеп отыр. 

Батаның адам өміріне пайдасы 
бұрыннан белгілі. Сенімге негізделген 
батада айтылған әрбір сөздің қабыл 
болатынына халық ешқашан күмән 
келтірмеген. Кейбір ата-әжелеріміз бата 
айту үшін оны жаттап алуға тырысады. 
Ол негізі дұрыс емес деп ойлаймын. 
Бірақ өзінің балалары, немерелері және 
қонақтар алақан жайып тұрған кезде әр 
адам жүрегінен шыққан сөзін арнауы 
керек. Ал дайын тұрған бата тілектер 
ол біреудің жүрегінен шыққан асыл 
сөзі, қанатты тілегі. Меніңше әрбір 
жүрекжарды тілекті сол мезетте айтса, 
батаның құндылығы арта түседі деп 
ойлаймын. Жалпы батаның мазмұны 
қазақ қоғамында алғыс пен қарғысты 

да, тілек пен дұғаны да, ризашылық 
пен ренішті де қамтиды. Мысалы, 
Бауыржан Момышұлын алатын болсақ, 
оның аты аңызға айналған батыр, әрі 
жазушы болуына дүние есігін ашқан 
алғашқы күндері атасы Имаштың 
берген батасының шарапаты тимеді деу 
қателік болар.

Атасы Имаштың немересіне өмірлік 
өнеге болсын деп берген батасы бар: 

«Алатаудың қыраны мол еді –
Қырағы болсын құлыным.
Қойнауы суға толы еді –
Бұлағы болсын құлыным» – деген 

үзіңдіден-ақ Бауыржанға берген 
батасында жүректен шыққан ізгі тілегін 
байқаймыз.

«Батагөй қариялар ел арасындағы 
жақсы істің іске асуына рухани демеу 
болып, жаман істің алдын алып, құп-
тамай халыққа бағыт-бағдар беріп, 

тәрбиелеп отырған» – дейді зерт-
теушілер. Жалпы ғалымдардың жазған 
пікірімен келісемін. Себебі алғыс пен 
қарғысты да, қуаныш пен қайғыны 
да, үйге келетін бақ пен берекені де 
қондыратын осы – бата. «Қарты бар 
үйдің – қазынасы бар» демекші, егер 
шаңырақта үлкен ата-әжелеріміз болса 
міне, ол нағыз бақытты да берекелі 
шаңырақ десек болады. Үлкен кісілер 
бата-тілектерін ас қайтаратын кезде, 
жол жүру сапарына шығарда береді.

Жалпы батаның түрлері де бар. Атап 
айтсақ, жол батасы, дастарқан батасы, 
тұсаукесер батасы, шілдехана батасы, 
көш батасы... Аты айтылып тұрғандай 
батаның түрлеріне байланысты түрлі 
жерде қолданылады.

Тұсаукесер батасы – баланың 
алғаш қадам басатын сәтінде тұсау 
кесер жасалған кезде үлкен қариялар 
бата беріп, жолдары ақ болсын, 
жолыңды Алла қолдасын деп тілектерін 
жаудырады. Әрбір айтқан сөзіміз 
періштенің құлағына шалынсын деп 
те бекер айтпайды. Себебі айтылып 
жатқан жақсы тілектер мен жүректен 
шыққан ыстық лебіздерді Алла қабыл 
етсін деп барлығы «Әумин» деседі.

Тоқсан ауыз сөздің тобықтай түйіні, 
ақ ниетпен айтылған ақ батаның 
адамның дүние танымында алатын 
орны өте ерекше. Қарияларымыздың 
ғибратты әңгімелері, ақ бата-тілектерін 
еш жерде қалдырмай қол жайып тыңдай 
білуіміз қажет. Өнегелі де қанатты 
сөздерін дәріптеу, рухани қазынаны 
жоғалтпай келешек ұрпаққа жеткізу – 
жас ұрпақтың қолында.

Гүлдана тІЛЕУоВа,
М.Мәметова атындағы Қызылорда 

педагогикалық жоғары колледжінің 
3-курс студенті

таРИхтаН ҚаЛаНҒаН БүГІНІм – ЕЛоРДам

Қоғамда сыбайлас жемҚорлыҚҚа 
төзбестік ахуалын Қалыптастыру

Еліміздің Сыбайлас жемқорлыққа қарсы іс-қимыл туралы Заңында 
«Сыбайлас жемқорлыққа қарсы іс-қимыл – сыбайлас жемқорлыққа 
қарсы іс-қимыл субъектілерінің өз өкілеттіктері шегіндегі сыбайлас 
жемқорлықтың алдын алу, оның ішінде қоғамда сыбайлас жемқорлыққа 
қарсы мәдениетті қалыптастыру, сыбайлас жемқорлық құқық 
бұзушылықтарды жасауға ықпал ететін себептер мен жағдайларды 
анықтау және жою жөніндегі, сондай-ақ сыбайлас жемқорлық құқық 
бұзушылықтарды анықтау, жолын кесу, ашу және тергеп-тексеру және 
олардың салдарларын жою жөніндегі қызметі» деп көрсетілген.

БАТА – ТӘРБИЕНІҢ БАСТАУЫ

Қожа-Ахмет әзиз ұлық бабаның,
Ойшыл ғалым, озық ойлы дананың,
Қасиетті Түркістанның төрінде,
Күмбезі тұр – тұмарындай қаланың!

Ортақ етіп бар мұсылман тілегін,
Нұрландырған иманменен жүрегін!
Кемел жанды уағыздаған Құранды,
Дін-исламның ұстазы деп білемін!

Яссауидің нұрсәулелі ғаламын,
Жауһардайын жырларынан табамын!
Көркем еткен ізгілікпен жер бетін,
Дін-исламның шамшырағы санадым!

Төрткүл түгел баурап Түркі әлемін,
Емшідейін тауып берген жан емін!
Жер – ғаламға жеткізіпті ғажайып,
Дін-исламның әуезді ән әуенін!

Ғұлама сол шыққан екен Сайрамнан,
Түм тамыры туған жерге байланған.
Ел ішінде әулие жан атанып,
Түркі жұрты аңызына айналған!

Еңлік мыРЗахмЕтоВа

ҚоРҚыт – аңыЗ

Қожа-ахмЕт ЯССаУИ

Соғыс аяқталған соң қатаң бір 
орталыққа бағындырылған эко но
миканың тиімділігі бұрынғыдан да 
тұрақты идеологиялық сипатқа ие 
болды. Жеңіске жетудегі таңдаған 
даму моделінің дұрыстығын тілге 
тиек ете отырып, сталиндік пар
тиялық-мемлекеттік насихат әмір
шіл-әкімшілік жүйенің мызғы
мас  тығын бұқара санасына 
үс те  мелей енгізе түсті. 1946 жыл
дың наурыз айында өткен КСРО 
Жоғарғы Советінің бірінші сес
сиясында «КСРО-ның 1946-1950 
жылдары халық шаруашылығын 
қалпына келтіру және дамытудың 
бесжылдық жоспары туралы» Заң 
қабылданған болатын. Бұл еліміздің 
халық шаруашылығын қалпына 
келтіру және дамытудың төртінші 
бесжылдық жоспары бола тын. 
Соғыс ауыртпалығы арт та қалды 
десек те, ел көші әлі де бірден 

түзеліп кете қойған жоқ. 1946 жылы 
ауыл шаруашылығында орын алған 
табиғат апаты соғыс зардабының 
салдарынан тереңдей түсті. 
Бұл, әсіресе соғыс жылдарында 
майдан даласы болған Украина, 
Белоруссия, Волга бойы өңірлерін 
қамтыды. 1946 жылы елді аштық 
жайлады. Бұл өңірлерге көмек 
көр сету қазақстандықтарға жүк
телді. Солардың сапында Қызыл

орда облысының еңбекшілері де 
Үкіметтің алға қойған міндеттерін 
жүзеге асыруға кірісті. Астық, 
ет, азық-түлік, сүт, тері, жүн, 
балық және табын-табын мал сол 
аймақтарға айдалды. Қиын кезеңге 
қармастан үстінен соғыс өткендерге 
көмек көрсетушілер қатарында 
Жаңақорған ауданының тұрғындары 
да бар болатын.

1946 жылы желтоқсанда КСРО 
Министрлер Кеңесі «Егіс алқабын 
кеңейту туралы» қаулы қабылдады. 
1946 жылдың көктемінде Сунақ 
ата каналы толық аяқталып іске 
қосылды. 

Жаңақорған ауданының тарихи-
өлкетану музейінде сол кездегі еңбек 
ерлерінің пайдаланған заттары  – 
есепшот, сауынды ше легі, орақ, 
кетпені, шок үтігі, қол таразысы, 
Кеңес одағынан алған медальдары 
сақталған. Бұл мәдени орынға 
барғанда біз сияқты жас ұрпаққа 
өлкеміздің тарихы сөйлеп тұрғандай 
көрі неді. 

Жаңақорған ауданында да 
егін көлемі екі есеге ұлғайып, 
ауылшаруашылық дақылдарының 
шығымдылығы артты. Аудан 
еңбек керлері соғыстан кейінгі 
төр тінші бесжылдықтың (1946-
1950 жылдары) жоспарлары мен 
тапсырмаларын мүлтіксіз орындау 
жолында  жұмыла еңбек етті. Озат
тар саны көбейді. Еңбеккерлер 
арасында Соцалистік еңбек ерлері, 
өндіріс озаттары көптеп шыға 
бастады. Солардың бірегейлері 

Нақып Ержанов атамыз еңбек жо
лын 1930 жылы ұйымдастырылған 
«Талап» ұжымшарында жылқышы 
болып бастады. Қызылқұм ішіне 
жасырынған бастамашылардың 
шабуылына тойтарыс беруге қа  -
тысты. 1937 жылы жылқы фер
масына меңгеруші болып тағайын
далды. Екінші дүниежүзілік со ғыс 
жыл дары Ержанов бастаған жылқы 
фермасының ұжымы атты әскер
лерге бірнеше жүз сәйгүлік жіберді. 
1946 жылы 50 биеден 50 құлын, 1947 
жылы 60 биеден 60 құлын, ал 1948 
жылы 80 биеден 80 құлын алып, 
өсірді.

Мал шаруашылығын өркен
детудегі еңбегі үшін КСРО Жоғарғы 
Кеңесі төралқасының жарлығымен 
Социалистік Еңбек Ері атағымен 
марапатталды.

Әли Еламанов атамыз 1902 
жылы Жаңақорған ауданы Төмен

арық ауылында туған. Ол 1930-
1958 жылдары Елтай атындағы 
ұжымшарда, кейін «Төменарық» 
кеңшарында жұмыс істеді. Кедей 
шаруаның баласы Әли 12 жасынан 
жалшы әкесіне қолғабыс етті. 
Байдың егінін торғайдан қорғады, 
құдықтан қауғамен су тартып, соның 
малын суғарды. 1942 жылы еңбек 
армиясына шақырылып, Гурьевте, 
Сталинград маңында жұмыс істе

ген. 1946 жылдың басында туған 
ауылына оралып, күрішшілер 
звеносын басқарды. Жыл сайын 
мол өнім жинады. 1941 жылы 6 
гектар күріштің әр гектарынан 
48,4 центнерден өнім жинаса, 
1948 жылы 5 гектар күріштің әр 
гектарынан 81,4 центнерден өнім 
алды. Жаңашыл Ә.Еламановтың 
еңбегі жоғары бағаланып, осы жылы 
оған Социалистік Еңбек Ері атағы 
берілді.

Астық өндірудің экстенсив тен
діру бағдарламасы аясында 1950 
жылы Қазақстандағы егіс алқабы 
1946 жылмен салыстырғанда 1 млн 
173 мың гектарға өсті. Тек осы фак
тор есебінен астық дақылы ішкі 
өнімін біршама ұлғайтуға мүмкіндік 
туды. Жаңақорған ауданында да 
егіс көлемі екі есеге ұлғайып, 
ауыл шаруашылық дақылдарының 
шығымдылығы артты. 1947 жылы 
ауданда 5420 гектар бидай, 219 гектар 
арпа, 551 гектар тары, 629 гектар 
дәндік жүгері, 659 гектар күріш 
егілді. Сонымен қатар ауданда қой-
ешкі – 64593, ірі қара – 7670, жылқы 
– 8499, түйе – 1276 басқа жетті. 
Мал басы өсіп, одан өндірілетін 
өнім артты. 1950 жылы Жаңаталап, 
Мәдениет колхоздары Октябрь 
колхозына қосылды. Жаңақұрылыс 
пен Жайылма кол хоздары Ленин 
атындағы колхозға қосылды. 
Тақыркөл, Красная Звезда, Жаңарық 
пен Кеңес сарық колхоздары 1 май, 
Воро шилов атындағы және Октябрь 
колхоздары Сталин атындағы кол -

хозға қосылды. Бұл ауылдық-округ
тердің өсіп өркендеуіне, олар ды 
сумен, электрлендіру, азық-түлікпен 
қамтамасыз ету көптеген азаматтың 
маңдай терімен істеген еңбектерінің 
жемісі еді. 1952 жылы Жаңақорған 
ауданында 3776 гектар жаздық 
бидай, 440 гектар арпа, 260 гектар 
сұлы, 185 гектар тары, 105 гектар 
жүгері, 1800 гектар күріш, 700 гектар 
мақта, 19 гектар көкөніс, 777 гектар 
бақша егістері болды.

Мал шаруашылығы жақсара 
түсті. 1 май колхозының жылқы
шы сы Сапарбаев 150 биеден 147 
құлын, Политотдел колхозының 
шопаны Әлжанов атамыз 330 сау
лықтың әр 100-нен 126 қозы 
алды. Ауданда жүгері өндірудің 
майталман шеберлері болды. 
Әсіресе «Бірлік» совхозының 
жүгері ші-диқандары Әбдірахым 
Ақбалаев, Жақат Әбдірейімов, 
Әбдіхалық Ошановтардың есім
дері облыс, республикаға мәлім 
болды. Әбдірахым гектар сайын 
500 центнерден көк балау са 
жинаса, Жақат атамыз әр гектар
дан 50 центнерден жүгері дәнін 
алатын болған. Майтал ман диқан
дардың қажырлы еңбек тері жоға
ры бағаланды. Әбдірахым Ақбалаев 
Ленин, Октябрь револю циясы орде
німен марапат  тал ды. «Қазақ ССР 
Жоғары Советі Президиумының 
Құрмет» грамо тасын да алды. Сол 
жылдары Жақат Әбдірейімов Еңбек 
Қызыл Ту орденімен марапатталып, 
Қазақ ССР-ның еңбек сіңірген ауыл 
шаруа шылығы қызметкері деген 
құрметті атаққа ие болды. 

Соғыстан кейін халық шаруа
шылығын қалпына келтіру, ең 
бас тысы Отан ырысын еселеуге 
қаһармандық әрі табандылықпен 
еңбек еткен халықтың болашаққа 
деген сенімі мен отаншылдығының 
арқасында жүзеге асырылған 

еді. Сырт қарағанда жап-жақсы 
көрінетін соғыстан кейінгі бесжыл
дықтар көрсеткіштерінің арғы 
жа ғында жан-жағынан жазалау 
тәртібі мен қыспаққа алын ған 
колхозшылардың азапты ауыр 
еңбегі, халықты жайлаған кедей
шілік пен аштық, бала мен әйелдер
ді аямай ауыр жұмысқа салу, 
өлім-жітімнің көптігі, халықты 
шаршап-шалдықтырудың ең жоға
ры шегіне жеткізу үрдісі жатты. 
Қорыта айтқанда, соғыстан кейінгі 
ауыл шаруашылығын қалпына 
келтіріп, дамытудың нәтижелеріне 
баға беретін болсақ, бұл үрдістер 
халықтың бойындағы күш-жігерін, 
қазақ халқының табиғатына тән аса 
зор еңбек ынтасын, тапқырлығын 
тұншықтырып келген жүйенің ар
қасында емес, оның еркінен тыс 
жүріп жатты.

Ауданымыздың тарихи-өлке
тану мұражайында қиындыққа құ
рыштай шынығып, қажымай-тал
май еткен еңбектерінің арқасында 
биік белестерді бағындырған, аудан 
мен өлкемізді бүкіл рес публикаға 
танытқан, халқы үшін, жас ұрпақ 
үшін деп өздерін аямай тағдырларын 
еңбекке байлаған ата-апаларымыз 
туралы деректер бар. Олардың 
атын мәңгі есімізге алып жүруіміз 
біздің паразымыз. Жақсының аты 
ешқашан өшпейді.

Адина АБДУОХАПҚЫЗЫ,
№167 орта мектептің 

10-сынып оқушысы
Суреттер ашықдереккөзден

Ұлттың бойындағы сан ғасырлар 
жинақталған рух пен мұраттың ұлы 
бұлқынысы болған Алаш қозғалысы 
ел тағдырына қатысты барша идеяны 
өзіне өзек еткені бүгінде көбімізге бел
гілі. Құдайға тәуба, Алаш қайраткер
лері кү ресінің тағылымы да, Алаш 
қаламгерлерінің мұрасы да жылдан 
жылға қазақтың рухани-мәдени өмірі не 
еніп, «Алаш» сөзі аяулы ұғым, қасиетті 

түсінік ретінде қоғамымызда асқақтатыла 
айтылып келе ді. Күнделікті теледидар, 
радио, газеттерден «Алаш» сөзінің 
айрықша мән беріліп айтылғанына, 
жазылғанына куә болу дамыз. Яғни, 
Алланың қалауымен қазақ баласының 
жаны мен жүрегіне, ойы мен пікіріне, 
санасы мен сезіміне бұл ұғым уақыт 
өткен сайын бойлай түсуде.Алаш 
зиялыларының саяси және рухани 
күресіндегі негізгі мақсат, орасан міндет, 
ол ұлтымызды ұйыстыру, сол арқылы 
елдігімізді айқындау десек, осындай 
ұланғайыр сауапты істің аясында ана 
тілімізді сақтау мәселесі тұрды.

Алаш қайраткерлерінің қай-қайсы да 
тілдің саяси, қоғамдық һәм рухани үлкен 
күш, ұлтты біріктіруші қуатты құбылыс 
екенін жақсы сезінді. Сондықтан да 
Алаш сияқты аса ірі қозғалыстың рухани 
тінінде қазақ тілі мәселесі ерекше орынға 
ие болды. Осы тұрғыдан келгенде, 
А.Байтұрсыновтың тіл саласындағы 
еңбек тері, кейінірек жа зылған Халел 
Досмұхамедұлының, Телжан Шонан
ұлының, Елдес Омарұлының еңбек тері 
алдымен оқытуға, білім беруге ар налған 
дүниелер болатын. Айталық, Ахмет 
Байтұрсынұлының «Оқу құралы», «Тіл 
құралы», Телжан Шонанұлының, Елдес 
Омарұлының оқу-әдістемелік ма қа лалары 
осыны аңғартады. Әсіресе, тіліміздің 
жазу үлгісі, емлесінің қа лыптасуындағы 
Алаш зиялыларының орны алабөтен. 
Алаш оқымыстыларының қазақ тіл білімі 
тарихындағы орнын 1924 жылы Орынбор 
қаласында өткен қазақ білімпаздарының 
тұңғыш съезі де байқатты.

Осы алқалы, тарихи жағынан маңыз
ды ғылыми жиындағы А.Байтұрсынұлы , 
Е.Омарұлы, Н.Төреқұлұлы ның баян
дамалары, Т.Шонанұлы, М.Ду латов , 
Х.Досмұхамедұлы, М.Тұр ғанбай ұлы, 
М.Саматұлының сөй леген сөздері, ой-
пікірлері тілтану ғы лы мының күрделі 
мәселелерін шешуде алаш тықтардың 
қаншалықты үлкен еңбек сіңіргендіктерін, 
қан шалықты эрудициясы мен 
инстуициясы бай тұлғалар екен діктерін 
айғақтады.

Бұған қоса Ә.Бөкейхан, А.Байтұр
сынұлы мақалаларынан басталып, «Әде
биет таныт қышқа», «Әдебиет тарихына» 
ұласқан әдебиеттану ғылымының қа
лыптасуы да Алаш қаламгерлерінің 
жазба әдебиетімізді дамытқанын, ғы
лыми-эстетикалық тілдің де негізін қа
лағандығын дәлелдеді. Қалам ұстаған 
Алаш азаматтарының әдеби тілімізге 
жасаған осы тарихи еңбегі қазақ тілінің 
кейінгі өрістеу жолдарын айқындаған 
өнегелі, өміршең дәстүр болды. Жазба 
әдебиетіміздің тарихындағы алаштық 
кезеңді зерттеуде қазақ лексикасының зор 
мүмкіндіктерін айқындайтын мысалдар 
жеткілікті.

Сөз қолдану, ұғымды беру, тың сөз 
тіркестерін жасау, бейнелілік тудыру, 
тілдің стильдік мүмкіндіктерін ашу, 
құбылысты суреттеу – олардың ұлттық 
ойлау биі гіне жеткендігін, сондай-
ақ Шығыс пен Батыстың рухани 

игіліктерін ізденгіштік  пен зерделегенін 
байқатады. Ұлт тарихын да ғы қандай 
да бір оқиға орын алуы ұлт тың өзінің 
тарихи эволюциясынан өрістемек. Алаш 
қозғалысы сияқты аса ірі саяси, рухани 
құбылыстың басталуы, әлбетте, ең ал
дымен қазақ халқының сол тұстағы 
тарихи қажеттілігі тудырған қисынды 
құбылыс. Ресей отаршылдығының 
езгісі Алаш қозғалысына дейін қазақ 

даласында ғасырдан астам уақыт 
жүр гізілген. Бірақ Алаш қозғалысы 
сипатындағы құбылыстың тууы тек ХХ 
ғасырдың басында ғана мүмкін болды. 
Себебі, дәл осы кезеңде ұлт тарихының 
тұлғалар шоғыры қалыптасты. Кеңестік 
билік жергілікті тұрғындардың ұлттық 
ерекшеліктері мен мүдделерін қорғау
шыларға, ұлттық автономия құру 
идеясын қолдаушыларға «тап жаулары», 
«ұлтшылдар», «жат пікірдегілер», «әлеу
меттік қауіпті элементтер» деген жала 
жауып, халықтың да оларға деген теріс 
көзқарастарын қалыптастыруға жағдай 
жасады. Саяси қуғын-сүргін Қазақстанда 
1928 жылдың ортасында Алаш қоз
ғалысына қатысқан қайраткерлерді 
тұтқындаудан басталды.

Оларға «буржуазияшылұлтшыл» 
де ген айып тағылды. Олар әртүрлі мер
зімге түрмеге қамалды, ату жазасына 
кесілді, еріксіз жер аударылды. Ұлт 
қайраткерлеріне негізінен «КСРО-ны 
құлату үшін жасырын контр револю
циялық ұйымдар құрды» деген заңсыз 
жала жабылды. Сонымен қатар дін өкіл
дерін «басқаша, бөтен ойлайтындар» 
деп айыптады. Кеңес Одағын тұтастай 
қамтыған 1937-1938 жылдары саяси 
қуғын-сүргін Жаңақорған ауданы тұр
ғындарын да айналып өткен жоқ. 1930-
1950 жылдары қуғын сүргінге ұшырап, 
жазықсыз аты лып кетті. Жаңақорған 
тарихи-өлкетану музейінде Қазақ елінде 
болған түрлі кезеңдерді саралап, жас 
буынға сол кезең дегі ерлерді мадақтап 
жүрсін, білсін, көрсін деп мұра қып 
сақтап келеді.

Бұл мұражайда өткен ғасырдың 
«көзі» жетерлік. ХХ ғасырдың 20 жыл
дары қолдан жасалған ашаршылық, хал
қымыздың тарихында (ақтаңдақ) атан
ған 1937 жылдың оқиғалары 50 жыл 
өткен соң ғана анықтала басталды. Жа
зықсыз жапа шеккендердің (атылғандар), 
қуғынға ұшырағандар, партия қайрат
керлері С.Қожанов, С.Сапарбеков, дип
ломат Нәзір Төреқұлов халық комис
сары Б.Аралбаев, қарапайым еңбек 
адамдары да болғаны жөнінде мате
риалдар, елін асаршылықтан қор ға
ған Ақылбай қарттың бесатар мыл
тығы, қақ паны экспозициядан орын 
алған. Алаш зиялылары «Шықсақ бір 
төбеде, өлсек бір шұңқырда болайық» 
деді және өмірлерінің соңдарына дейін 
осы сөздерінен таймады. Алаш Орда 
партиясы мен үкіметі таратылып, 
қайраткерлері қуғынға ұшырағаннан 
кейін олар күрестің басқа түрін таңдады. 
Ол халықты ағартушылық жолмен көзін 
ашып, күрес жолын бастап еді. Алаш 
зиялыларының саяси және рухани 
күресіндегі негізгі мақсат, орасан 
міндет, ол ұлтымызды ұйыстыру, сол 
арқылы елдігімізді айқындау десек, 
онда осындай ұланғайыр сауапты істің 
аясында ана тілімізді қорғау бізге де 
басты мақсат болып қала бермек.

Айшат СЕЙДАХМЕТ,
№167 орта мектептің 

10-сынып оқушысы

ОҚУШЫ ОЙЛАРЫ

АТЫМЫЗ АЛАШ...

Жаңақорған аудандық тарихи-өлкетану мұражайы халқы-
мыздың сан ғасырлық асыл мұрасы, мәдениеті мен тұрмыс 
тіршілігі туралы сыр шертеді. Тағылымы терең халқымыздың 
азап шеккен кезеңдері, олардың қолданған заттары біздің өткен 
өміріміздің көрінісі.

ЖАҚСЫНЫҢ АТЫ ӨШПЕЙДІ
Әр адам туған өлкесінің тарихын, мәдениеті мен ардагер ата-әжелеріміздің ерен еңбегін 

біліп және мақтана айтып жүруі қажет. Жаңақорған ауданында өлкелерде Кеңес Одағы 
кезінде елге көп еңбек сіңіріп, Соцалистік еңбек ері атағын алған жандар бүгінде тарих 
төрінен орын алды.

Желіге жүктелген видео көп 
қаралым мен пікір жинаған. Кейбір желі 
қолданушылары әзіл-қалжыңмен бір 
ұпай жинау 140 максималды ұпайдан гөрі 
қиынырақ екенін жазса, екіншілері «не 
деген ақымақ бала» деуден тайынбады, 
ал үшіншілері әдейі біреуін ғана белгілеп 
шыққанына сенімді.

Оқиғаның ізін ала Ұлттық тестілеу 
орталығының қызметкерлері Ұлттық 
бірыңғай тестілеу нәтижесі бойынша 
1 балл жинаған түлекке қатысты пікір 
білдірді. Олар Ерасыл Уәлиевтің екі рет 
тест тапсырғанын – 12 және 30 маусымда 
Алматыда тестілеуден өткенін айтты.

–  12 маусымда бұл тест тапсырушы 
93 балл жинаса, 30 маусымда ол 1 балл 
жинады, бірақ ол тестті бар болғаны 4 
минутта тапсырғанын атап өткен жөн, 
–  деп түсіндірді тестілеу орталығының 
қызметкерлері.

Кейінірек түлек тестілеуді неге 
осылай тапсыруға шешім қабылдағанын 
түсіндірді. Жігіттің айтуынша, ол өз ісімен 
құрдастарына ҰБТ тапсырғаннан кейін 
өмір аяқталмайтынын көрсеткісі келген.

– Мен ҰБТ-дан неге 1 балл алдым? 
Шындығында әдейі жасадым. ҰБТ-мен 
өмір тоқтап қалмайды. Мектепті үздік 
бағаға аяқтамай-ақ үлкен жетістіктерге 
жетуге болады. Мысалы, АҚШ президенті 
Дональд Трамп... Сондай-ақ бұл қатарда 
әлемге әйгілі Билл Гейтс пен Стив Джобс 
та бар. Бұл адамдарда өмірлік анық мақсат 
болған. Өзінің не істейтінін білген адамдар. 
Өмірге жетістікке жету үшін ҰБТ-ның балы 

ешқандай рөл ойнамайтынын дәлелдегім 
келді.

Мектептегі, университеттегі бағдар-
ламамен шектеліп қалмай, қосымша білім 
алуымыз керек. Себебі ол жақтағы үйрететін 
пәндердің шын мәнінде пайдасы көп емес. 
Егер сен биолог не химик болмасаң саған 
химияның керегі жоқ. Бұл сөзіме қарап 
түк оқымаған, алған бағасы үшін ақталып 
отырған адам деп ойлауларыңыз мүмкін. 
Бірақ мүлде олай емес, мен тоғызыншы 
сыныпқа дейін барлық пәнді беске 
оқыған қызыл аттестат иегерімін. 
Оныншы сыныптан бастап тек өзіме 
керек дүниені оқып, өзім таңдаған 
бағытта ғана дами бастадым. «ҰБТ-
дан жоғары балл алып, жоғары оқу 
орнына түсу – жетістікке жетудің 
жалғыз жолы» деген ұғымды жоққа 
шығарғым келді.

Қосымша білім алу өте маңызды. 
Алдағы уақытта ҰБТ ұпайының 
арқасында емес, тұрақтылық пен 
дисциплина арқылы биік-биік 
белестерге қалай жететінімді 
көрсетпекшімін. Парақшама тір-
келіп, менімен бірге болыңыздар!, 
– деді Ерасыл әлеуметтік желідегі 
парақшасында.

Аружан МАРАТҚЫЗЫ

Ұлан-ғайыр ұлы даладан табылған таңбалы тастардың 
бетіне бедерленген бейнелер мен ою-өрнектер тілсіз-ақ 
тарихтан сыр шертеді. Ең арысы XI ғасырға жататын 
таңбалы тастардан ру-тайпалардың ұрандарынан бөлек 
«қошқармүйіз, түйетабан» секілді көптеген ою-өрнек 
түрлері анықталған.

Көне заманның көзі болған әрбір ою-өрнектің 
астарында бүтін бір ұлттың мақсат-мүддесі, руха-
ни болмысы мен наным-сенімі жатыр. Ұлттық 
нақышымызды ғасырлар бойы ғұмыр кешкен киіз 
үйдің әрбір деталінен аңғаруға болады. Киіз бен 
текемет, көрпе-көрпешеден бастап, сән-салтанатты 
ұлттық киімдерімізден, ат әбзелдерінен, тіпті ыдыс-аяқ, 
астауымызға дейін ойып салынған түрлі ою-өрнек көздің 
жауын алады.

Қазақ бейнелеу өнерінің эталоны болған қасиетті 
мұрамыздың осы күндері қадірін қашырғанымыз 
қынжылтады. Олай дейтін себебім, ұлттық құнды-
лығымызды табанына таптағандардың тірлігі тиылмай 
тұр. Қоғамда дау тудырған мәселелер шешімін табудың 
орнына шиеленісіп бара жатқандай. Бес жыл бұрын 
беттің арын белге түйіп, хайп қуалағандардың  бірі 
Шырын есімді блогер көпшіліктің еміс-еміс есінде. 
«Атың шықпаса, жер өртенің» керімен сәукеле киіп, 
жалаңаш суреттерін желіге жариялаған ол назар аударған 
көптің наразылығына ұшыраса да, аз уақыттың ішінде 
ауқымды аудитория жинап үлгерді.

Қоғамды жайлаған бұл дерт жайлы «Отбасы 
хрестоматиясы» жобасының авторы Санжар Керімбай өз 
еңбегінде былайша тарқатады.

«Ел-жұртқа көрсететін өнері, ұсынатын мәдени 
өнімі, айтар хикметі, жүрек тербейтін маржан сөздері 
бар, кеудесі құндылыққа толы адамдар салиқалы 
жолмен дараланады. Оған әлі келмей жатса екінші 
әдіс, «сезім құндылығын» қолданады, ол кітап оқу, 
театр қойылымдарын тамашалау, музей аралау, 
әсіресе дәстүрлі әншілерді тыңдау адамның кеудесін 
құндылыққа толтырады. Осылайша адам құнды тіршілік 
иесіне айналады. Ал өйтпеген жағдайда тәнін көрсетіп 
дараланудан басқа амалы қалмайды. Себебі түпкі мотив 
түрте береді. Адам болған соң ортаға әйтеуір бір нәрсе 
шығаруың керек. Өзектегі рухани болмыс «даралан» 
деп іштен тепкілеп жатыр. Ол дараланғысы келеді. 
Даралап көрсетейін десе кеудеде дым жоқ. Көкірегі 
қуыс. Амал жоқ арсыз әрекетке барады. Міне көрдіңіз 
бе, проблемаға онтологиялық қырынан қарасаңыз бәрі де 
заңды... Сондықтан елге мораль оқи бермей, тұтынатын 
құндылық ұсынуымыз қажет» дейді ол.

 Өкініштісі, жоғарыда аталған жағдай қазақ қоғамында 
араға уақыт салып қайталанып, тіпті дарақыланып бара 
жатқандай. Күні кеше ғана киіз үйдің ішінде атой салған 
жартылай жалаңаш жастардың биі әлеуметтік желіні 

дүр сілкіндірді. 
Ең сорақысы, 
басына ақ орамал 
тағып, үстіне қазақы 
қамзол, аяғына биік 
өкшелі аяқ киім киген 
бишілердің бірі ер 
адам болып шықты. 
Себебі, дәл осы тұста 
елімізде ЛГБТ-ға қарсы 
жарияланған петиция аз 
уақыт ішінде 50 000-нан 
аса қол жинап үлгерген 
болатын. «Қырық кісі бір 
жақ, қыңыр кісі бір жақ» 
болғанымен түбінде «көптің 
сөзі – темір талқы, қисайғанды 
түзетер» дедік. Біржыныстылар 
қозғалысын ашықтан ашық 
насихаттаған оларды мәжіліс 
депутаттары мен қоғам 
белсенділері бірауыздан қылмыстық 
жауапқа тартуды сұрады. Дегенмен 
дінге де, дәстүрге де жат анайы биімен 
төрімізде тайраңдағандар жазасын ал-
ған, алмағаны әлі күнге дейін белгісіз. 
Бәлкім, әдеттегідей бір шулап басылатын 
жұртымыздың жадынан ұмытылып кеткен 
де болар...

АҚШ-тың көрікті қалаларының бірі Чикаго 
сахнасында әлемге әйгілі Snoop Dogg-пен бірге ән 
шырқаған Кешью тобының образы да көпшіліктің 
сынына ұшырады. Ашық-шашық киімнен бірінің 
кеудесі, бірінің белі, ал бірінің саны жалтыраған 
әншілер бұл образы үшін еш намыстанбайтын сыңайлы. 
Керісінше, ою-өрнегімізбен көмкерілген шүберекті 
әлемнің назарына алып шыққандарын алға тартып, 
ақталды һәм мақтанды.

Тексіз ұл-қыз таптап сезім қанатын,
Ән салып жүр... арсыз ән...
Табалайды ақ шырақты қара түн,
Соңында таң бар шығар? – деп жырлайды Мейірхан 

Ақдәулетұлы. Мағжан сенген жастардың кей қылығына 
деген күйініші мен адасқан көптің алдағы күніне 
алаңдайтынын жалғыз шумаққа сыйдырып жібергендей.

«Өкпеңді көтере алатын жанашыр жақыныңа 
өкпелейсің ғой, жатта нең бар» дейді Зейнеп апамыз. 
Киелі дәстүрімізді өзге емес өз ұрпағымыз келеке етсе, 
ұлттық құндылығымыз ұл-қызымыздың табанында 
тапталса басқаларға қайтіп өкпе артамыз?

Төрге шығып, анайы билегендер тү бін  де төрімізді би  -
ле     месін десек, бар лық  өзгерісті шағын отан шаңырағы-

мыздағы 
т ә л і м -
т ә р  б и е   д е н 
бастағанымыз 
абзал. Ата-бабадан 
аманат болған салт-
дәстүр мен сан ғасырлық 
мұраның қадір-қасиетін 
сәби жасынан санасына сіңіріп, 
ұлымыз үшін ұялмай, қызымыз 
үшін қызармай, ертеңімізге еңсе тіктеп 
қарайтын ел болайық!

Аружан ОРАЛБАЙ

− «FlyOrda» орталығын құру идеясы қайдан келді?
− Шындығына келгенде қарапайым дронды басқаратын 

маман аз. Құрылғыны ұшыра алатын адам болғанымен, 
олардың басым бөлігі әуесқойлар болатын. Тіпті бірнеше 
мәрте құлатып алған оқиғаларды да көрдім. Мұндай мәселеге 
куә болғаннан кейін арнайы орталық ашуды қолға алдым. 
Ал жалпы идея фото-видео студиямен айналысып жүргенде 
келген еді. Уақыт өте дрондардың дәуірі келгенін, әр саламен 
байланысып жатқанын байқадым. Қазақстанда бұл бағытты 
қолға алған бірнеше компанияны білемін. Бүгінде олармен 
тығыз байланысып, Қызылорда қаласынан білікті әрі кәсіби 
мамандар даярлауды қолға алдық.

− Дрон басқару ақпараттық технологиялар саласына 
жақын.  Жалпы бұл салаға қалай келдіңіз?

− Өзіңіз де білесіз, қазір ақпараттық технологиялар заманы. 
Біз қандай мамандық иесі болсақ та, әрдайым ізденісте жүруіміз 
қажет. Студенттік шақта өз мамандығымнан бөлек IT саласына 
қатты қызығатынмын. Оқытушылар мен студенттердің 
компьютерлеріне түрлі бағдарлама мен антивирус 
орнатататын едім. Фото-видео түсіруді де қосымша алып 
жүрдім.  Сіздің сұраққа қарап, жастық шақтағы бір оқиға 
ойыма оралды.

 «Студенттік көктем» сайысы болса керек. Байқау 
ережесіндегі видео түсіру бағытына сахнаның жоғары 
бөлігінен кадр қажет болды. Ол уақытта дрон деген түсінік 
жоқ. №6 оқу ғимаратының шатырына мініп, камерамен 
түсіргенім бар. Ол уақыт қызығушылық кезеңі еді. Ал 
қазір сол қызығушылық өмірімізден орын алып, үлкен 
мамандыққа айналып жатыр. 

− Дронмен жұмыс істеу барысында кездесетін 
қиындықтар туралы айтып беріңізші. Ал оқыс 

оқиғалардан қалай сақтанған жөн?
− Әрине, кез келген адам дрон ұшыра алады деп 

айта алмаймын. Ол үшін білім керек. Тәжірибесіз 
ұшырылған дронның әсерінен түрлі қиындық 

кездесуі мүмкін. Құрылғы дұрыс басқарылмаған 
жағдайда  ғимараттар мен автокөліктерге соғу, 

тіпті адам жарақатына дейін алып келеді. Ең 
бастысы ұшыру процесінде қауіпсіздікке 

ден қою қажет деп ойлаймын. Дрондардың 
басым бөлігі ауа райына тікелей тәуелді. 

Сол себепті жел, жаңбырлы және қарлы 
күндері ұшыруға кеңес бермеймін. 

Жұмыс барысында қиындықтар 
кездеседі. Бірақ оның барлығы 

тәжірибемен жөнделеді.  
− Сұраныс пен қызығу

шылық... Дрон ұшыруды 
үйренемін деушілер көп пе? 

Орталықтың қосымша 
қызметтеріне де тоқ

талсаңыз.
− Иә,  бұл салаға 

бет бұрушылар 
көп. «FlyОrda» 

о р т а л ы ғ ы , 
оқушылар 

сарайындағы үйірмеге қатысушылар, сонымен қатар жыл 
көлемінде аймақтағы мектептерден арнайы шақырту алып, 
оқушыларды дронның мүмкіндіктерімен таныстырып, 
қызығушылықтарын арттыру бойынша қарқынды жұмыс 
істеудеміз. Жуырда Drone Bootcamp ұйымдастырдық. 
Үйренсем, білсем, көрсем деген 20-дан астам жасқа арнайы 
шеберлік сағатын өттік.

Сұхбат барысында айтқандай, дрондар түрлі салада қызмет 
етеді. Ауыл шарушылығы, құрылыс, төтенше жағдай, әскер, 
өрт сөндіру, геодезия және фото-видео. Бұл тізім әрі қарай да 
жалғаса береді. Ал курс туралы айтсам. Орталықтағы оқыту 
процесі 3 деңгейде өтеді. 

Біріншісі, оқушыларға қарапайым дрон ұшырып үйрету, 
жарысқа қатыстыру. Келесі әуесқойлар үшін. Олар фото-
видео түсіру немесе ауылда жоғалған түліктерді іздеу деген 
секілді бағытта қолданатындар үшін болса, үшіншісі кәсіби 
мамандарға арналған бағыт. Мысалы құрылыс саласындағы 
мамандардың қолы, көзі жете бермейтін немесе ұзақ өлшеуді 
талап ететін жұмыстарды дронның қызметімен жасау. Сол 
секілді агродрондармен егінді тыңайтқышпен баптау, тұқым 
себу деген сияқты салалардағы мамандарға қосымша білім 
береміз. Ал үйрену уақыты деңгейге байланысты болмақ.  
Шамамен бір немесе екі апта көлемінде білім алып шыға алады.

Біздің Қызылорда дрон арқылы видео түсіретін адамдар бар. 
Бірақ барлығы мықты маман емес. Соның салдарынан дрондар 
қирап жатыр. Ал «FlyOrda»-ның қосымша қызметтеріне сұраныс 
бар. Ауылда жоғалған жылқыларды іздедік, тәжірибемде 
ұрланған автокөлікті іздеу жұмысы бар. Фото-видеоға 
келетін болсақ тапсырыс өте көп. Театр және кинорежиссері, 
кинодраматург, өнертану профессоры, Қазақстанның халық 
әртісі Талғат Теменов ағамызбен бірге осы жылы наурыз және 
мамыр айларында Қызылорда жайлы деректі фильм түсіруге 
атсалыстым. Алла қаласа алдағы уақытта жарық көреді. Айта 
кететін жәйт, Талғат ағамен жұмыс жасаған қатты ұнады және 
де ол кісіге де менің жұмыстарым ұнады деген ойдамын. Сол 
себепті алдағы уақытта тағы да бірнеше жоба жасаймыз деген 
үміттемін.

− «FlyOrda» Қызылордадағы тұңғыш әрі жалғыз дрон 
ұшыруды, басқаруды үйрететін орталық. Басқа өңірлерде 
бұл бағыт қандай деңгейде дамыған?

− Иә, дұрыс айтасыз. Өңірдегі дрон ұшырып үйрететін 
алғашқы орталық. Қазақстанның барлық өңірінде жақсы 
дамыған деп айта алмаймын. Кей өңірлерде мұндай 
орталық жоқтың қасы. Ал Алматы, Астана және Оралда, 
әрине, қарқынды дамуда. Ол жақтағы әріптестермен тығыз 
байланыстамыз. Қызылордалықтарды заманның жаңа талабы, 
сұранысы, ақпараттық технологиялар саласының зор мүмкіндігі 
туралы хабардар етіп, әлемдік аренада кәсіби маман ретінде 
бәсекеге түсе алатындай ұрпақ жасақтау − менің де арманым 
һәм мақсатым. Біздің деңгей әлі де халықаралық жарыстарға 
қатысып, өз қабілетімізді көрсете алатын дәрежеге жете қойған 
жоқ. Бірақ курсқа қатысқан әр адам өз қажетіне қолданып, 
жұмысын оңтайландыруда біздің білімді, тәжірибені қолданып 
жатқанына куә болып жүрмін. Алдағы уақытта Қызылордадан 
мықты мамандар шығарамыз деген ойдамын.

− Сондайақ сіз «RedOrdа»  студиясының директорысыз. 
Жалпы бұл орталықтар сіз үшін кәсіп пе әлде хоббиден 
басталған сүйікті іс пе?

− Кез келген кәсіптің басы сүйікті істен басталғаны дұрыс 
деп санаймын. Адам өзінің сүйікті жұмысын қолға алғанда  
ғана биікке өктеріліп, дамиды. «RedOrdа» фото-видео студиясы 
да, дрон ұшырып үйрететін «FlyOrda» орталығы да хоббиден 

басталып, жеке кәсіпке айналған іс. 
− Жауабыңызға рақмет!

Әңгімелескен Інжу МАРЖАН

Алматылық жас түлек Алматылық жас түлек 
Ерасыл Уәлиев өзінің TikTok Ерасыл Уәлиев өзінің TikTok 
парақшасында ҰБТ нәтижелері парақшасында ҰБТ нәтижелері 
бойынша «антирекордтық» бір бойынша «антирекордтық» бір 
балл жинағанын хабарлады. балл жинағанын хабарлады. 
Дәлел ретінде талапкер Дәлел ретінде талапкер 
әлеуметтік желіге ҰБТ нәтижесі әлеуметтік желіге ҰБТ нәтижесі 
жазылған бланканің суретін жазылған бланканің суретін 
жариялаған.жариялаған.

Қазақ халқының оюөрнегі – бейнелеу өнерінің, оның ішінде 
сәндік қолданбалы өнердің ғасырлар бойы қалыптасқан маңызды 
бөлігі. Көзге оттай басылатын, асқан шеберлікпен бейнеленген 
оюлар ежелден еліміздің тұрмыстық қолданыстағы заттарының 
барлығына дерлік көрік беріп, ұлттық болмысымыздың 
айшықты таңбасы ретінде сақталып қалды.

Бүгінде дрондар ауыл шаруашылығынан бастап төтенше жағдайларға дейінгі салаларда ауқымды міндеттерді 
орындап жатыр. Дәл осы технологияның аясында бүгінгі кейіпкеріміз Ержан Кенжеев өзінің бастамасын жүзеге 
асырып, Қызылорда қаласында дрондарды басқаруды үйрететін алғашқы орталықты ашқан еді. «FlyOrda» 
орталығының жұмысы туралы және басқа да сауалдарға жауап алу үшін Ержан Сұлтанбекұлымен байланысқа 
шықтық.

ҚҰНДЫЛЫҚТЫ 
ҚОРҒАЙЫҚ

ҰБТ-ДАН 

